
MINUTI

Il-Minuti tal-Laqgħat Nri 5 u 6 li saru fil-11 u fis-17 ta’ Ottubru 2022 kienu approvati.

PREŻENTAZZJONI MILL-PROFESSUR ANDREW AZZOPARDI DWAR STUDJU FUQ IS-SOLITUDNI MAĦRUĠ MILL-FAKULTÀ GĦAT-TISĦIĦ TAS-SOĊJETÀ

IĊ-CHAIRPERSON (Onor. Carmelo Abela): Illum għandna preżentazzjoni mill-Professur Andrew Azzopardi dwar studju fuq is-solitudni maħruġ mill-Fakultà għat-Tisħiħ tas-Soċjetà. Għalhek nistieden lill-Professur sabiex jingħaqad magħna mal-mejda ħalli jagħtina l-preżentazzjoni tiegħu fuq is-solitudni. Imbagħad wara l-Membri preżenti jkunu jistgħu jagħmlu l-kummenti jew il-mistoqsijiet tagħhom. Qabel nibdew nixtieq ninformakom li din il-laqgħa hija pubblika u tiġi mxandra fuq l-istazzjon tat-televiżjoni f’ħinijiet differenti.  

IL-PROFESSUR ANDREW AZZOPARDI (Dekan tal-Fakultà għat-Tisħiħ tas-Soċjetà fi ħdan l-Università ta’ Malta): Sur President, għandna żewġ proġetti li se nkellmukom fuqhom. Naf li għandkom ħafna x’tagħmlu bħalissa, u hawn ħafna nies jgħidulkom ħafna affarijiet, u allura se nipprova ma ntaqqalkomx iż-żejjed. Min-naħa tiegħi se nkellimkom fuq l-istudju dwar is-solitudni u mbagħad is-Sinjura Annabel Cuff se tkellimkom fuq l-ADHD. 

Fl-2019 konna għamilna dokumentarju flimkien mal-Caritas. U kienet laqtitni ħafna dik l-istorja ġewwa Ħaż-Żabbar ta’ dak ir-raġel li miet over the Christmas period u għamel xahrejn jew tliet xhur mejjet u bdiet tieklu l-kelba! Niftakar l-intervista li kienet saret minn Kieth Demicoli, li dak iż-żmien kien għadu ġurnalist mal-PBS, u kien qed jintervista mara u staqsieha jekk kinux jafuh lil dak ir-raġel u din il-mara qaltlu li kienu jafuh għax kien jgħinhom ibiddlu l-katusi u fis-servicing tad-dar kull meta kellhom bżonn. Dak il-ħin - ma rridx niġġudika għax min jaf kemm nagħmlu hekk aħna wkoll – bdejt ngħid possibli dawn ma ndunawx li kien hemm bidla fir-ritwal tiegħu, jew li nkella l-kelba qiegħda tinbaħ?! Allura ma ndenjawx ruħhom iħabbtulu jew jinformaw lill-pulizija? 

Hemmhekk konna għamilna dokumentarju u mid-dokumentarju ħareġ li Malta m’għandniex data imma konna nitkellmu biss fuq impressions. Aħna dejjem konna nitkellmu fuq data internazzjonali. Fl-2019, bħala Fakultà, iddeċidejna li nagħmlu dan is-survey u dan nagħmluh kull tliet snin. Użajna l-istess metodoloġija. Issa nibagħtilkom id-dokument ħalli ma ntaqqalkomx bil-metodoloġija imma użajna l-parallel methodology. Hemm żewġ mudelli ta’ kif tinġabar id-data. 

Għandna strument internazzjonali, li huwa tried and tested, u hawnhekk qiegħed nirriferi għad-de jong gierveld lonliness scale. L-ieħor huwa dak tal-UCA, li jintuża l-aktar fl-Amerika. Fil-kontinent u fl-Ewropa jintuża d-de jong, u aħna ddeċidejna li nużaw lilu. Qed nużaw dan l-istrument ukoll għax tista’ tikkompara d-data internazzjonalment. Issa forsi se tistaqsuni kif tista’ tikkompara internazzjonalment imma dak l-eżerċizzju għadna m’għamilniehx. Dak huwa l-pass li jmiss għax hemm ħafna data. L-ewwel li għamilna hu li ġbarna d-data bażika, u issa se nagħtikom snippets tagħha. 

Fit-tieni fażi qed nikkomparaw id-data tal-2022 ma’ dik tal-2019. Imbagħad għandek il-fatturi speċifiċi ta’ kif jgħixu n-nies, x’tip ta’ jobs għandhom, il-gender tagħhom, eċċ., fuq kif taffettwahom is-solitudni. Issa kif tistgħu timmaġinaw kollox jiswa l-flus u biex tipproċessa din id-data trid iż-żmien. Però, x’għandna hawnhekk? Mill-2019 sal-2022 is-sample li ħadna kien ta’ 572 individwu u ħadniehom across Malta u Għawdex, jiġifieri għandna data marbuta mar-reġjuni u mhux mal-lokalitajiet. Bil-lokalitajiet is-sample trid tkabbru u allura se jikber il-cost.

Sfortunatament hekk taħdem il-ħaġa imma in terms of regions sibna li, pereżempju, is-south-eastern region huwa l-aktar li rajna waqa’ fis-solitudni. Għandek affarijiet li huma indikattivi wkoll. Għandna confidence level ta’ 95%, jiġifieri qed ngħidu li kważi perfett l-outcome tiegħu statistikament. Issa meta nistaqsu ma nistaqsux jekk inti tħossokx lonely għax ma taħdimx hekk il-biċċa. Aħna nistaqsu numru ta’ mistoqsijiet – u għalhekk huwa strument interessanti ħafna – u minn dawk il-mistoqsijiet nisiltu numru minnhom u jindikawlna jekk għandhomx loneliness severa, moderata jew no loneliness. Jiġifieri din mhux tqum filgħodu u tgħid li qed tħossok ftit lonely. Ma taħdimx hekk il-biċċa għax inkella ma jkollokx riżultat tajjeb. 

Dan l-istudju bdejnieh minn tfal ta’ 11-il sena ‘l fuq - u din hija inkwetanti ħafna fuq it-tfal ta’ 11-il sena imma nkellimkom fuqha aktar ‘il quddiem – u allura b’hekk għandna capture ta’ population ta’ 363,000. Għaliex? Il-popolazzjoni ta’ Malta – aħna ġbarna d-data f’Lulju – hija ta’ 404,000 u aħna ġbarna d-data mingħand dawk it-363,000 għax l-115,449 l-oħra tkun problema biex inġibu l-informazzjoni fuqhom. Pereżempju, immigranti ma tisax taqbad il-mobiles tagħhom, eċċ., jiġifieri għandek din il-problema. Dan qed ngħidu għax din l-issue hija sinifikanti ħafna, plus li għandna bejn 8,000 u 10,000 li qegħdin ġo homes jew il-ħabs. Għandek tfal, anzjani, ħabsin u persuni b’mental health issues li aħna ma naqbduhomx fl-istudju.  

Għalfejn qed insemmi dan kollu? Għax il-probabilità hi li kieku nitfgħu dan il-cohort ta’ barranin u l-cohort ta’ nies li qegħdin f’institutions, hemm ċans kbir li jerġa’ jkollna żieda. Jekk inti filli qiegħed Ħal Luqa jew Ħaż-Żebbuġ u f’daqqa waħda qiegħed ġo home, jieħdu kemm jieħdu ħsiebek, il-probabilità hi li se tħossha xi ftit jew ieħor. Mela minn dawn it-363,000 sibna li għandek 198,198 li kienu bejn moderate and severely lonely. Mela hawnhekk qed nitkellmu fuq kważi 55% tal-popolazzjoni, li hija żieda fuq l-2019, fejn kellna madwar 44%. Kellna spike sinifikanti.

Kellna żewġ popolazzjonijiet li rajna spike fihom; dawk ta’ bejn 11-il sena u 19-il sena u dik inkwetatni immens għax qed naraw indikazzjoni f’riċerka oħra li għandna ċerti diffikultajiet hemmhekk! Jiġifieri fejn hemm il-problemi qed naraw li l-etajiet qegħdin jinżlu. Mela għandek minn 11-il sena sa 19-il sena fejn kellna spike minn 0.8% fl-2019 għal madwar 4.7%! So that is quite a significant growth. 

Fil-population tal-middle age, li hija stramba ħafna, u hemmhekk se nispjegaha ftit, f’din l-age bracket l-aktar li jkun hemm attività fil-ħajja tiegħek. Madankollu b’dik l-attività mhux bilfors li qiegħed telimina s-solitudni. U hawnhekk fejn għandna misconception. Aħna għandna emotional loneliness u għandna social loneliness. Is-social lonelines hija dik fejn għandek mara anzjana waħedha d-dar, li jekk nies bħall-Onor. Ivan Bartolo u intom ma tmorrux tarawha u tagħmlulha ftit wens, ma jkollha lil ħadd aktar. Imbagħad għandek l-emotional loneliness, fejn għandek nies li bdew bil-professjoni u allura jqattgħu ħafna ħin fl-uffiċċju jew nies bħalkom li jaħdmu sigħat twal u ma jkunux qegħdin jagħtu każ tal-bżonnijiet emozzjonali tagħhom. Għandek żgħażagħ li they are bieng sucked into the world of technology.  

L-aħħar ħaġa li xtaqt ngħid hija fuq il-COVID-19 għax kien hemm min staqsini fuqha din. Żommu f’moħħkom li d-data nġabret f’Lulju meta kellna kważi diġà aktar minn xahrejn fejn l-ispike għoli ta’ Marzu kien diġà beda nieżel b’mod sinifikanti plus li n-nies bdew joħorġu, bdew l-attivitajiet, wasal is-sajf u bdew il-festi. Jien m’iniex konvint li din hija marbuta mal-COVID imma tinsewx li din hija statistical data għax diġà qed nimmaġinakom tistaqsuni. Ma stajniex nistaqsu fuq kollox imma l-impressjoni tiegħi  - u din tkun trid tkun parti oħra tal-investigazzjoni tad-data – hi li jista’ jkun li l-COVID ikkontribwixxiet għax aħna soċjetà organika u allura kollox jaffettwa. Jiġifieri jekk fil-pajjiż hemm feel good factor mod, jekk le mod ieħor. Jekk għandek il-COVID mod u jekk m’għandekx il-COVID mod ieħor. Jekk qiegħed f’nofs is-sajf mod u jekk qiegħed fix-xitwa mod ieħor. Dawn huma kollha fatturi li jaffettwaw because society is organic. 

Qiegħed nissuġġerixxi diversi affarijiet; waħda minnhom involviment akbar tal-GP. Tinsewx li s-solitudni tagħmel effett kbir fiżiku. Il-GP tiegħi, Malcolm Borg, meta mmur għandu u jsibli l-pressjoni għolja ma jgħidlix biex nieħu t-tali pilloli imma jistaqsini x’qiegħed nagħmel. Jgħidli biex nikkalma ftit jew inkella jistaqsini jekk hux għaddej minn xi sitwazzjoni. Il-GPs tagħna tal-ġenn u jinteressahom sew il-wellbeing tal-pazjent. Jiġifieri mhux jagħtuk il-pilloli u jitilqu ‘l hemm. Għandek il-pressjoni, problemi tal-qalb u diffikultajiet oħra li sabu li għandhom konnessjoni mas-solitudni. U naħseb li hemm bżonn li jkollna politika dwar is-solitudni. Illum sirna nitkellmu ftit aktar fuqha imma we need a strategy u, fl-opinjoni tiegħi, għandu jkun hemm ministru jew segretarju parlamentari fuq is-solitudni. 

Pajjiżi oħra għandhom. U allura naħseb li wasal iż-żmien li jkollna aħna wkoll bħalma għandna qasam għall-anzjani u qasam għall-persuni b’diżabilità. Nittama li fi żmien 10, 15-il sena oħra ma jkollniex bżonn aktar ministeru għall-anzjani jew għall-persuni b’diżabilità għax ikunu mainstreamed fil-politika soċjali tagħna. Jiġifieri fl-opinjoni tiegħi għandna nħarsu lejn din il-problema on its own. Għandna bżonn aktar ta’ talk therapists għax huma l-aktar ħaġa importanti fit-trattament. U għandna bżonn ta’ kummissarju għas-solitudni - it cuts across mill-aspett ta’ physical health u mill-aspett soċjali – biex iġib l-affarijiet flimkien. And we need to go back to our rituals. 

Aħna tlifna ħafna mir-ritwali tagħna u din hija waħda mill-ikbar problemi li għandna. Kellna ritwal li mmorru l-quddies u f’salt inbidlet id-dinja u kellna nbiddlu dawn ir-ritwali. How have we replaced them? We haven’t replaced them. Niltaqa’ magħkom Triq ir-Repubblika u nwaqqafkom biex inkellimkom ftit u intom tgħiduli li m’għandkomx ħin għax tridu tidħlu l-Parlament. Jew nagħmililkom jien u ngħidilkom għax għandi lecture. We have lost our rituals. Ir-ritwal li nsibu ftit ħin biex nieqfu nitkellmu. M’hemmx bżonn li jkunu hekk imma rridu naraw li we rienvent them. 

Għandek ir-ritwali fuq il-postijiet tax-xogħol, fejn insibu ftit ħin biex nitkellmu flimkien. Dak li kienet tagħmel il-Knisja, qabel fil-quddies, kien jipprovdi għal ħafna tindif mit-toxins mentali tagħna. Jiġifieri naħsb li it is a major issue u naħseb li hija l-akbar issue. Ma ngħidilkomx li hija akbar mit-traffiku because this is something very hidden and very personal. Ma ninsewx li qed jiżdiedu s-suwiċidji u l-attentati ta’ suwiċidji. Qegħdin jiżdiedu ż-żgħażagħ li jagħmlu suwiċidju. Is-solitudni tista’ tibda biha jew tispiċċa biha. Tista’ tkun imdejjaq għax ikun ġralek xi ħaġa, bħal ngħidu aħna tlift il-partner tiegħek u taqa’ f’dik is-sitwazzjoni jew inkella s-solitudni tkun it-trigger tal-problema. 

IĊ-CHAIRPERSON: Xtaqt nagħmillek din il-mistoqsija partikolari. Tista’ tagħtina definizzjoni bażika ta’ x’inhi s-solitudni. Qiegħed nistaqsi din il-mistoqsija għax l-ammont ta’ 54% qed narah għoli b’mod esaġerat. Meta rajt in-noti li bagħtuli l-assistenti tal-Kumitat ikolli nammetti li kien xokk għalija. Meta qed ngħidu 54% qed nitkellmu fuq aktar min-nofs il-popolazzjoni Maltija. Imbagħad rajt dawk it-tliet mistoqsijiet – għax inti għedtilna li ma kinux diretti – indiretti li għamiltu u li bihom wieħed seta’ jikkonkludi jekk persuna hijiex fis-solitudni jew le. Min-naħa tiegħi xtaqt nifhem aħjar x’inhi d-definizzjoni tas-solitudni, almenu għall-fini tal-istudju li għamiltu. Imbagħad wara ngħaddi l-kelma lill-kollegi. 
IL-PROFESSUR ANDREW AZZOPARDI: Din hija mistoqsija interessanti ħafna. Għandek livelli differenti ta’ solitudni. Għandek is-solitudni soċjali li dik tista’ tkejjilha b’mod ċar billi tara dak li jkun għandux ħbieb, għandux fuq min idur f’sitwazzonijiet ta’ diffikultà, jekk għandux ħbieb fil-post tax-xogħol, eċċ. Imbagħad għandek l-aspett emottiv, jiġifieri kif inħossuna, li hija xi ħaġa soġġettiva ħafna. Dik tiġi misluta minn mistoqsijiet oħrajn. Ovvjament ir-riċerka hija dejjem soġġettiva. Inti qiegħed tgħidli li qed tarahom ħafna imma fil-verità inti dejjem qiegħed tkejjel fil-mument li inti qed tagħmel is-survey. 

Ma ninsewx li għandek moderate loneliness u severe loneliness, jiġifieri għandek spectrum wiesa’. Ma niskantax b’dawn il-persentaġġi għax anke meta tara d-diffikultajiet li għandna fil-qasam tas-saħħa mentali, li qegħdin jikbru, u meta tara d-diffikultajiet li għandna ta’ nies li they are struggling to have a relationship. Anke meta tara d-diffikultajiet tat-tfal, fosthom din tal-eating disorders, tibda tara li din id-data mhijiex iżolata imma hemm definizzjonijiet ċari li nistgħu naħdmu bihom. U permezz ta’ dawn id-definizzjonijiet ġie mfassal dan il-kwestjonarju  tad-de jong. Kif għedtilkom issa ngħaddilkom aktar dettalji. 

IĊ-CHAIRPERSON: Grazzi. Rimarki? L-Onor. Graziella Attard Previ. 

ONOR. GRAZIELLA ATTARD PREVI: Profs., l-ewwel nett nixtieq nirringrazzjak tax-xogħol tagħkom. Naf kemm taħdmu fil-qasam tas-social wellbeing u żgur li dak kollu li tkunu qegħdin tagħmlu għax tkunu qegħdin tħossu ċertu polz li tkun qed taffettwa ħafna lis-soċjetà u, fl-aħħar mill-aħħar, dak huwa l-għan li rridu kemm jista’ jkun nidentifikaw dawn l-affarijiet li għaddejja minnu s-soċjetà tagħna, li huma hidden imma li qed iħallu effett fuq il-kwalità tal-ħajja li ngħixu u li qed jagħmluha aktar diffiċli sabiex nindirizzawhom. 

F’dan l-istudju li għamiltu kien hemm xi tip ta’ korrelazzjoni li bdejtu ssibu? Inti semmejt li kien hemm tqassim ta’ etajiet, però kien hemm ukoll xi ċirkostanzi partikolari li bdew ikabbru l-possibilità li jkun hemm din it-tip ta’ loneliness? Forsi hemm ċerti indikaturi li jidentifikaw li hemm il-loneliness u forsi xi trends li persuna tkun għaddejja minnhom li jwasslu għal dan? Ladarba tidentifika ċerti trends inkunu f’pożizzjoni aħjar biex inkunu nistgħu ntejbu u nindirizzaw dawk iċ-ċirkosanzi. 

IL-PROFESSUR ANDREW AZZOPARDI: Issa bdejna dan il-proċess ta’ korrelazzjonijiet, però sibna li l-fatt li pereżempju jkollok diżabilità twassal għal żieda fis-solitudni mentri jekk inti membru ġo organizzazzjoni se tgħinek. Pereżempju, jekk tgħix waħdek tagħmel differenza - għalkemm rajna drop żgħira imma xorta għadha qawwija - li jkollok dan is-sens ta’ solitudni. Min ikollu loans tad-dar se twassal biex dak li jkun iħossu lonely għax inti se jkollok taħdem aktar u allura se tqatta’ ħafna aktar ħin maqtugħ mill-familja. L-istess fuq issues ta’ physical health. U l-feeling tiegħek fin-neighbourhood. Sibna li jekk il-feeling tiegħek fin-neighbourhood ikun tajjeb, is-solitudni tiegħek tonqos. Għad m’għandniex l-analiżi ta’ din id-data kollha għax għandek ukoll il-marital status, ir-relationships u l-livell ta’ edukazzjoni. 

Pereżempju, sibna – din dejqitni ħafna u ma nistax nifhimha – li min m’għandux edukazzjoni ta’ aktar mil-livell primarju li, ovvjament naqsu ħafna llum, it-trend ta’ solitudni tikber. L-unika ħaġa li nista’ nibda naħseb fuqha hija l-bżonn li dawn iridu jaħdmu aktar sigħat. Aħna għandna dan il-privileġġ li fil-5.00 p.m. qegħdin hawnhekk nitkellmu u niddiskutu u naraw kif se nbiddlu d-dinja. Imbagħad għandek nies li wara ġurnata xogħol fil-barriera jew jagħtu l-konkos, imorru d-dar biex jinħaslu u wara jerġgħu jmorru jaħdmu bħala waiters. Jiġifieri għandek diversi fatturi. 

IĊ-CHAIRPERSON: L-Onor. Rosianne Cutajar. 

ONOR. ROSIANNE CUTAJAR (President tal-Kumitat Permanenti dwar l-Affarijiet Soċjali): Profs., l-ewwel bdejna ngħidu li s-suwiċidju huwa aktar predominanti fl-irġiel, speċjalment ta’ etajiet iżgħar. Tista’ tgħidilna jekk kienx hemm diskrepanza kbira bejn is-sess femminili u s-sess maskili vis-à-vis is-solitudni? Qed ngħid hekk għax għad għandna numru sostanzjali ta’ nisa li ma daħlux fid-dinja tax-xogħol u allura - forsi qiegħda nagħmel ħażin li nassumi hekk – dawn ikollhom inqas ċans li jissoċjalizzaw, bil-kuntrarju tal-irġiel tagħhom li forsi filgħodu marru x-xogħol u mbagħad wara marru sal-każin, eċċ. Li kieku kelli nieħu l-eżempju tal-ġenituri tiegħi naħseb li ommi tissoċjalizza inqas minn missieri għar-raġuni li qattgħet ħafna snin id-dar tieħu ħsieb lilna u lit-tfal ta’ ħija. Naf li intom qegħdin tanalizzaw ix-xogħlijiet imma dħaltu fuq l-irwol tal-mara tad-dar? Għandkom xi data bejn in-nisa u l-irġiel f’dan ir-rigward?  

IL-PROFESSUR ANDREW AZZOPARDI: F’dak li għandu x’jaqsam moderate loneliness insibu li r-rata fl-irġiel hija aktar għolja. Imbagħad f’dak li għandu x’jaqsam ma’ severe loneliness ir-rata tan-nisa hija aktar għolja. Issa x’inhi r-raġuni tagħha din ma nafx però wieħed irid jara u jagħmel unpacking tad-data. Naħseb li dak li qiegħda tgħid inti huwa sewwa, għalkemm mhux neċessarjament għax mhux bilfors li l-post tax-xogħol se jneħħilek is-solitudni. Anzi ġieli jiggravaha.  

ONOR. ROSIANNE CUTAJAR: Jista’ jkun il-fatt li peress li n-nisa nassoċjawhom ma’ ġeneru aktar emottiv, allura jkunu aktar prone għas-solitudni. Għalhekk għamilt din il-mistoqsija. Ovvjament ma rridx noħloq xi sterjotipi imma naħseb li mhu qiegħda ngħid xejn li ħadd ma jaf, jiġifieri l-emozzjonijiet tan-nisa kulħadd jaf li huma aktar sensittivi. Issa jekk hux is-soċjetà tagħmilna aktar sensittivi jew nitweldux hekk ma nafx u naħseb li nistgħu ndumu niddibattuha imma staqsejt fuq jekk hemmx differenza bejn nisa u rġiel għax kont naħseb li hemm aktar prevalenza fin-nisa. 

IL-PROFESSUR ANDREW AZZOPARDI: L-aktar żewġ areas li ħadna kienu s-social loneliness u l-emotional loneliness. Fl-emotional loneliness għandek tendenza li l-female gender ikun aktar għoli, però mhux sinifikattiv, jiġifieri m’hemmx xi qabża kbira. Naħseb li biż-żmien l-emotional intelligence tagħna żviluppat u aħna l-irġiel bdejna nirrealizzaw li għandna l-emozzjonijiet tagħna u li huwa permessibbli li nuruhom. Hemmhekk naħseb li aħna l-irġiel evolvejna. 

Apparti minn hekk naħseb li n-nisa, minħabba l-irwoli li għandhom, għalkemm għad għandek nisa li jaħdmu mid-dar jew jagħmlu x-xogħol tad-dar u jieħdu ħsieb il-familja, xorta waħda dawk li jaħdmu għandhom dual and triple roles, għax iridu jirrikonċiljaw il-familja, iridu jieħdu ħsieb il-management tad-dar u ħafna drabi jkunu huma li jwasslu lit-tfal ‘l hawn u ‘l hemm, kif ukoll li jieħdu ħsieb ir-relazzjoni tagħhom mar-raġel. Jiġifieri n-nisa baqgħu jsostnu dawn l-irwoli multipli u dik ma naħsibx li nbidlet wisq. Min-naħa l-oħra ma naħsibx li l-irġiel qegħdin jerfgħu l-piż tal-familja f’relazzjoni eterosesswali għax imbagħad għandek kontesti oħrajn, li xorta għandek il-mara li hija dominanti fihom. Però, iva, hemm żgur xejriet li huma aktar għoljin fl-emotional loneliness. 

ONOR. ROSIANNE CUTAJAR: Nafu li llum ‘il ġurnata d-distrazzjonijiet huma ħafna bil-mezzi soċjali li jeżistu. Pereżempju tmur tiekol barra rari tara koppja jitkellmu flimkien, speċjalment jekk ikollhom it-tfal, minagħajr ma tarahom jużaw xi tip ta’ teknoloġija. Nimmaġina li intom ħadtu inkonsiderazzjoni l-fattur tat-teknoloġija vis-à-vis is-solitudni, jiġifieri l-ħinijiet twal li t-tfal iqattgħu fuq il-video games li, għalkemm virtwalment hemm il-ħbieb tagħhom li huma connected, kważi kważi lanqas tista’ tqisha bħala komunikazzjoni. Inti wżajt il-kelma “titkellem” imma naħseb aktar milli titkellem hija li tikkomunika għax inti tista’ tiltaqa’ ma’ xi ħadd u tgħidlu bonġu u daqshekk u tista’ tieqaf u tistaqsih kif inhu u jgħidlek li qed iħossu ftit imdejjaq illum jew li qed jiġuh ċerti ħsibijiet. Jiġifieri hemm dik id-distinzjoni bejn li titkellem u li tikkomunika. 

IL-PROFESSUR ANDREW AZZOPARDI: Dalgħodu kelli waħda mis-segretarji tagħna li qiegħda madwar għaxar passi mill-uffiċċju tiegħi li bagħtitli fuq messenger biex tistaqsini xi ħaġa! U jien irrispondejtha li ma rridx inweġibha u nħasdet u reġgħet bagħtitli jekk għamlitx xi ħaġa ħażina. U jien weġibtha lura li m’għamlet xejn ħażin imma darb’oħra tiġi hi l-uffiċċju tiegħi u tistaqsini wiċċ’imb wiċċ u mhux toqgħod tilgħab bil-messenger. Jiġifieri waqajna f’dik ir-redikolaġni bit-teknoloġija! Naħseb li għandna bżonn kultura ta’ disconnection. L-ewwel kellna bżonn li ndaħħlu l-konċett ta’ konnessjoni u n-networking imma issa naħseb li għandna bżonn disconnection. 

ONOR. ROSIANNE CUTAJAR: Inti semmejt dawk ta’ bejn il-11 u d-19-il sena. 

IL-PROFESSUR ANDREW AZZOPARDI: Naħseb li hemmhekk kellna fattur li ħalla – issa hawnhekk qisni qed nikkontradixxi lili nnifsi sa ċertu punt - daqsxejn impatt mhux ħażin. U hawnhekk qiegħed nirriferi għall-COVID. Fil-fatt il-pandemija kellha impatt enormi fuq iż-żgħar. Waħda mill-problemi li qed naraw hija d-diffikultà ta’ distinzjoni bejn ir-realtà u l-virtwali. Din qed narawha l-ħin kollu u bil-COVID dawn iż-żewġ realtajiet ġew fused aktar. Jiġifieri t-tfal kienu diġà bdew li mingħalihom qed jaraw logħba futbol imma fil-fatt inti qiegħed tilgħabha fuq il-playstation, u li mingħalik li inti l-coach tat-tim tiegħek mentri inti m’inti coach xejn! U allura you started to fuse realities. 

Bil-COVID, minħabba l-issue tal-użu tat-teknoloġija, kellna problemi u għandna problemi u naħseb li din trid tiġi studjata minna wkoll biex nipprovaw nifhmu din il-fall out li kellna, speċjalment fuq it-tfal iż-żgħar, li tilfu ħafna skola u ħafna proċessi ta’ soċjalizzazzjoni li bl-ebda tip ta’ teknoloġija ma jistgħu jġibu lura. Dawk iridu jiġu bilfors mill-kuntatt man-nies. U hemmhekk kellna problema kbira. Jien x’niftakar mill-iskola? It-teacher tgħallimna l-Ingliż u fuq Shakespeare u x’qal Shakespeare f’Macbeth jew inkella meta t-teacher għamlitilna group work u ltqajt mal-istudenti u għamilna proġett flimkien fuq Shakespeare? Huwa dak li niftakru għax l-aspett ta’ komunikazzjoni huwa essenzjali u kruċjali. 

Hemmhekk għandna diffikultà, u sibna problemi biex l-istudenti fuq livell ta’ università jiġu lura l-università, speċjalment dawk li kważi tilfu s-Sixth Form kollu. Hemmhekk għandna d-diffikultajiet. Jiġifieri dak li qiegħda tgħid inti huwa rilevanti mmens u ma nistax nifhem kif mhux qegħdin nitkellmu fuqu. Nittama li din issir flagship issue tagħkom għax irridu naraw kif se niġġestixxu t-teknoloġija. Jiena ngħid li jekk mhux se noqogħdu attenti se jkollna diffikultà kbira. Erbat ijiem oħra jien nista’ nibgħat hologram tiegħi hawnhekk minfloki u joqgħod jitkellem hu u jien nibqa’ id-dar! We need to think about how we are going to tackle this issue. Minħabba f’hekk qed ikollna wkoll problemi fuq il-postijiet tax-xogħol.  

IĊ-CHAIRPERSON: Naħseb li għandna bżonn networking b’mod differenti. Dak li qed nagħmlu hawnhekk aħna qed insejħulha laqgħa imma hija networking, jiġifieri mhux nużaw it-teknoloġija ħlief microphone u cameras, dik hija t-teknoloġija, imma mhux qed nikkomunikaw kif għedt inti. Li jkollok xi ħadd fl-uffiċċju maġenbek u minflok jibgħatlek whatsapp minflok ikellmek wiċċ’imb wiċċ. Networking b’mod differenti. Naħseb l-Onor. Cutajar semmiet ħafna punti li jistgħu jiftħulna għajnejna, anke meta nkunu qegħdin nieklu b’mod soċjali. Ġieli tara erba’ min-nies madwar mejda u kulħadd fuq il-mobile u f’dinja għalih! Mhux ta’ b’xejn li l-Papa għamel appell biex naqbdu l-mobile u narmuh meta nkunu qegħdin nitkellmu! Mhux biss il-Papa imma saru diversi appelli f’dan ir-rigward minn diversi persuni oħra. Tista’ tkun parti minn folla u xorta tħossok waħdek, jiġifieri mhux kemm ikollok nies madwarek imma x’komunikazzjoni għaddejja biex wieħed ma jħossux waħdu. 

L-Onor. Graziella Galea.

ONOR. GRAZIELLA GALEA: Profs. Azzopardi, nirringrazzjak tal-preżentazzjoni tiegħek u tax-xogħol li twettqu bħala fakultà matul is-sena. Inti semmejt li hemm diversi livelli ta’ solitudni u xtaqt inkun naf jekk bil-mistoqsijiet li għamiltu hemmx distinzjoni bejn dak li hu ftit u dak li hu ħafna? X’inhi d-distinzjoni bejn kull kategorija? U xtaqt nistaqsik xi ħaġa oħra. Semmejna wkoll r-relevanza bejn ix-xogħol u s-solitudni. L-impressjoni tiegħi kienet li aktar ma tkun busy aktar hemm ċans li ma tħossokx waħdek. Imma jidher li mis-survey li għamiltu dan mhuwiex il-każ. U fil-fatt jekk ikollok xogħol impenjattiv jew inkella jkollok żewġ xogħlijiet aktar tista’ tħossok lonely. Tista’ tispjegaha din?  

IL-PROFESSUR ANDREW AZZOPARDI: Naħseb li ċ-Chairperson diġà għamel aċċenn għaliha din u se nislet xi punti minn dak li semma. Naħseb li we are going sideways. Aħna mingħalina li mexjin u mexjin imma ninsabu mexjin fil-ġenb. Aħna għandna lifestyles li qed isiru komplessi ħafna. Pereżempju, jekk tgħid li taħdem tmien sigħat, mid-9.00 a.m. sal-5.00 p.m. in-nies jafu jgħidu li inti għażżien jew li qed tagħmel il-volontarjat. Veru li l-volontarjat f’pajjiżna għadu għoli ħafna. Imma li tisma’ lil xi ħadd jgħid li jaħdem tmien sigħat u wara jmur id-dar f’qalbek tibda tgħid li dan jew għażżien, jew rebaħ il-lotterija jew inkella wiret. Jiġifieri tibda tagħmel dawn il-ġudizzji. 

Issa fil-verità l-intensità fix-xogħol mhux neċessarjament iżżidlek in-networking, kif għedt inti Sur President imma tista’ toħloqlok pressjonijiet kbar. Qiegħed ikollna pressjonijiet kbar ta’ saħħa mentali u dan mhux qed ngħidu jien biss. Jien minn sħabi kollegi tiegħi, minn 20 ruħ li hemm fil-kuridur hemm 12 jew 13 minnhom li fi żmien mhux il-bogħod wisq kellhom bżonn imorru jitkellmu ma’ xi ħadd. U hemm fejn nibda ninkwieta, u ninkwieta mhux kemm marru jitkellmu ma’ xi ħadd għax tajjeb li tfittex l-għajnuna imma ninkwieta għax jidher li żdied dan il-bżonn. Il-lifestyle tagħna nbidel? Dak li kienu jagħmlu ta’ qabilna m’għadniex nagħmluh? Li tmur s’għand ommok, li tmur tara lil ħuk, li tiltaqa’ f’okkażjoni soċjali, li tagħmlu barbecue b’mod rilassat u mhux dejjem tmur tard għax dejjem għandek xi lecture jew għax dejjem tkun il-Parlament. Possibbli ma nistgħu nieħdu pjaċir qatt? Jien inħobb il-futbol u nħobb il-Formula 1 u meta jkolli narahom it-tnejn fl-istess ġurnata nhar ta’ Ħadd jaqbadni guilt feeling kbir! Nibda ngħid bejni u bejn ruħi dak il-ħin stajt użajtu aħjar! Dan ikun il-Ħadd u mhux fost il-ġimgħa! It’s ridiculous. Tħossok guilty li qed tieħu pjaċir b’xi ħaġa! Dan in-nuqqas ta’ spazju mentali huwa problematiku u jwassal għal sentimenti ta’ solitudni.

IĊ-CHAIRPERSON: L-Onor. Ivan Bartolo. 

ONOR. IVAN BARTOLO: Profs., l-ewwel nett nirringrazzjak tax-xogħol li tagħmel, flimkien ma’ sħabek tal-fakultà, u grazzi tad-dedikazzjoni tagħkom. Min-naħa tiegħi xtaqt nagħmel osservazzjoni. L-ewwel nett ħafna minn dawn li jkunu f’solitudni jkunu jixtiequ jitkellmu imma llum biex titkellem trid tħallas u hemm ħlasijiet fenomenali! U allura għandek sezzjoni ta’ nies li ma jifilħux iħallsu €70 ta’ siegħa. Jew inkella jagħmlulek magna ma’ moħħok u tħossok tajjeb għal dawk l-10 minuti u mbagħad terġa’ tħossok l-istess. Jew inkella l-għada tħossok agħar!   

Xi ħaġa oħra u din hija marbuta magħkom direttament. Meta titkellem mal-entitajiet, mal-NGOs u anke mal-awtoritajiet jgħidulek li mhux joħorġu biżżejjed professjonisti mill-Università biex jindirizzaw il-każijiet kollha li jkollhom quddiemhom. Jien kważi dejjem immaqdar lill-Awtorità tad-Djar għax għandha biss erba’ social workers magħha imma r-realtà hi li meta tiġi għas-si u n-no ma ssibx lil min tħaddem. F’dan ir-rigward kif qegħdin inħarsu lejn is-soċjetà fil-futur tagħna? 

IL-PROFESSUR ANDREW AZZOPARDI: Għal din is-sena akkademika daħlu 459 student l-Università li jvarjaw minn counsellors, psychologists, psychology graduates, social workers, youth workers u speċjalizzazzjonijiet oħra fil-qasam soċjali. Meta kkomparat mal-2012, jiġifieri ma’ għaxar snin ilu, minn meta bdejna bħala fakultà, fejn kellna 240, nistgħu ngħidu li qed inżidu sew. Fl-2018 kellna 285 student. Jekk tkunu tridu n-numri ngħaddihomkom. Issa ovvjament dawn in-numri m’huma bl-ebda mod close tal-bżonnijiet tagħna.

Hemm aktar x’tista’ tagħmel imma kulma tagħmel trid tħallas għalih u naturalment l-Università ma tagħtikx kemm trid. Ovvjament għandha l-limitazzjonijiet tagħha għax ma nafx kemm il-mitt kors għandna l-Università. Allura kull fakultà flimkien nipprovaw insibu r-riżorsi u naħdmu flimkien. Jien m’iniex kuntent. Jien inkun kuntent meta jkolli 700 entry għax inti kull sena jkollok ammont ta’ studenti li ma jkomplux il-kors. Jiġifieri dejjem għandek 10%, 15% tal-istudenti li jaqgħu minn dak in-numru li jkunu bdew fil-bidu. Jien inkun kuntent meta jibdew jidħluli bejn 50 u 60 social worker fis-sena! S’issa qegħdin jidħlu bejn wieħed u ieħor 30. Dan mhux biżżejjed u jekk forsi naslu għal dawk l-ammonti nkunu forsi nistgħu nindirizzaw dawn il-bżonnijiet. Qed noħorġu 26 counsellor u 15-il psikologu kull sentejn.

Irridu nifhmu ħaġa oħra u ċjoè li ħafna mill-professjonisti li jaħdmu mal-Gvern m’għandhomx l-aħjar paga u allura, ħafna drabi, jibdew ifittxu xogħol ieħor ma’ organizzazzjonijiet u postijiet oħra għax mal-privat tista’ taħdem inqas u taqla’ aktar u tikkontrolla l-ġurnata tiegħek b’mod aħjar. U għalhekk din irridu narawha. Pereżempju, nistgħu nagħmlu collective agreements aktar b’saħħithom, bħalma saru għall-konsulenti tal-isptar. Hemmhekk il-pagi tjiebu ħafna u kważi ġiet worth it li taħdem biss l-isptar u m’għandekx bżonn li taħdem x’imkien ieħor. 

Irridu naraw ukoll li n-nies li jidħlulna ma nitilfuhomx għax il-burnout rate tan-nies li jaħdmu f’dan is-settur huwa għoli ħafna. Ma ninsewx li inti għandek xi ħadd ta’ 23 jew 24 sena li qiegħed jieħu t-training, is-support u kollox imma għandek burnout qawwi f’dan is-settur. M’ilux kont qed nitkellem ma’ ġenitur ta’ tfajla u kien inkwetat ħafna. Jien ħsibt minħabba li t-tifla tiegħu ma sabitx xogħol imma dan qalli minħabba li kellha tieħu tifel minn familja. U kompla jgħidli li t-tifla tiegħu għamlet weekend sħiħ tibki! Ovvjament għedtlu biex ikellem lil min iħaddimha ħalli jara li jagħtiha t-terapija għax se jkollha l-problemi din it-tfajla. Din bdiet tgħid lil missierha li trid tipprova ġġib lil din it-tifla d-dar magħha imma ovvjament ma setgħetx. Jiġifieri r-rata ta’ burnout hija qawwija ħafna hemmhekk. Irridu naħdmu aktar hemmhekk u naħseb li rridu nsibu mod kif ikollhom ħlasijiet diċenti. 

Rigward il-ħlasijiet għas-servizzi tal-psikjatri għandek rati differenti. Imma jekk trid tmur għand xi ħadd privat trid tħallas minn tal-inqas €35 jew €45 is-siegħa. Dawn jagħmlu wkoll ħafna pro bono imma min għandu bżonn imur for a very long time għandu problema. Jekk tmur darba fil-ġimgħa l-ispejjeż se jitilgħu mhux ħażin. Is-servizzi li joffri l-Istat mhumiex ħżiena u lanqas is-servizzi li joffru l-NGOs. Pereżempju, l-Università għandna servizzi eċċezzjonali u l-istudenti u l-istaff jieħdu servizz tajjeb ħafna. Jista’ jkun aħjar? Iva, bħal kollox. Hemm ħafna entitajiet li jipprovdu l-għajnuna. Pereżempju, l-Armata tuża skemi tal-Gvern u anke l-Education. Dawn huma servizzi li ma nafx għalfejn ħadd ma jitkellem fuqhom. U huma servizzi eċċezzjonali. 

Fihom għandek councellors u professjonisti tajbin ħafna and it’s a very well organised service. Imma iva, min għandu bżonn iħallas għandu problema. Jien naf noħroġ minn hawnhekk u ngħid li għandi bżonn immur żewġ sessions għax illum m’għadhiex xi ħaġa tal-mistħija. Mela kissirna t-taboo, li huwa tajjeb, però m’aħniex indaħħlu biżżejjed studenti. U rridukom tgħinuna hawnhekk. Nappellalkom biex forsi tkellmu lill-Ministru għall-Edukazzjoni, l-Isports, iż-Żgħażagħ, ir-Riċerka u l-Innovazzjoni u lill-Ministru għall-Politika Soċjali u d-Drittijiet tat-Tfal biex l-istipendju tal-istudenti tas-social work nirdoppjawh. Tgħiduli allura bil-flus se nsolvuha? Ma nafx imma jagħmel il-mirakli dak żgur. Fil-każ tal-istudenti tal-inġinerija u n-nursing it worked wonders. In the grander scheme of kemm nonfqu flus fl-istipendji, eċċ., naħseb li it is worth giving it a shot. Imbagħad irridu nibżgħu għal dawn il-professjonisti.  

ONOR. ROSIANNE CUTAJAR: Ħafna drabi lanqas biss tkun issue finanzjarja għax kif qed tgħid tajjeb inti, għandek l-element tal-burnout ukoll, l-istess bħall-għalliema. L-għaliema diġà ngħataw żieda imma xorta mhux biżżejjed. Din tal-burnout hija xi ħaġa reali għax kemm se jiflaħ il-bniedem?! Anke l-mod ta’ kif qed jiġu ppreparati l-istudenti l-Università ma tantx jgħin. Meta kont jien l-Università tgħallimt il-metodoloġija, tgħallimt fuq is-suġġett, fuq  kif tgħallem is-suġġett, eċċ., imma ħadd ma jgħallmek fuq kif tiddilja mal-imġiba tat-tfal u ma’ ċerti realtajiet soċjali. Allura xi kultant nibża’ li lanqas jekk nirdoppjaw l-istipendju mhux se nsolvu kollox għax ħafna drabi qisu għandek mismatch l-Università għax din ma tħejjikx għad-dinja tax-xogħol. 

Veru li nagħtuhom l-istimolu u l-istipendju u nippreparawhom fuq is-suġġett imma effettivament kif se jitgħallmu how to detach mill-element uman għax dawn, at the end of the day, man-nies se jkollhom x’jaqsmu! In-nies tal-FSWS mhux mal-kompjuter jaħdmu imma mar-realtajiet soċjali. Allura dawn kif se jżommu d-distanza imma fl-istess ħin mingħajr ma tneħħi l-element uman għax imbagħad kważi kważi qisek ma tkunx qiegħed tagħmel xogħlok sew. Hija komplessa l-ħaġa għax inti forsi diġà għandek il-problemi tiegħek fuq livell personali u mbagħad, over and above, għandek il-problemi tal-oħrajn. 

IĊ-CHAIRPERSON: Naħseb l-aħjar li nisimgħu l-kummenti jew il-mistoqsijiet tal-Membri u mbagħad tkun tista’ twieġeb wara. 

L-Onor. Graziella Attard Previ. 

ONOR. GRAZIELLA ATTARD PREVI: Kelli mistoqsija oħra x’nagħmel però hawnhekk qbadtuli suġġett li lili jolqotni fil-laħam il-ħaj. Jien ilni 19-il sena naħdem bħala social worker on the ground u allura naħseb li għandi daqsxejn ta’ esperjenza. Kważi ħafna mill-mistoqsijiet li staqsiet l-Onor. Cutajar nista’ nirrispondihom jien. L-ewwel nett naħseb li mill-Università stess tkun qiegħed tiġi ppreparat imma ħafna drabi din tkun vokazzjoni. Huwa minnu wkoll li rridu naraw kif se nattiraw aktar studenti lejn dan il-qasam. Kumbinazzjoni lbieraħ stess kont qiegħda nitkellem mal-assoċjazzjoni tas-social workers fuq hekk għax din hija problema kbira. U kif għedt tajjeb inti rridu naraw how to retain them. Huwa settur li huwa taxing ħafna fuq il-ħaddiem. U hemm ħafna affarijiet kumplessi li ma naħsibx li qegħdin hawn biex niddiskutuhom imma inti jkollok case load qawwija ħafna u mbagħad għandek a lot of administrative work li trid tagħmel biex inti tkun accountable ta’ dak kollu li qiegħed tagħmel.  

Bħala sostenn hemm is-supervision li b’xi mod jew ieħor dejjem tkun qiegħed taqsam it-toqol tal-każijiet imma iva, Profs., naqbel miegħek li għandna nitkellmu mal-ministri konċernati biex naraw x’jista’ isir ħalli nattiraw aktar studenti. Dan iva jista’ ikun billi ngħollu l-istipendji u jista’ jkun permezz tal-placements. L-Onor. Cutajar qalet li l-Università ma tippreparakx biżżejjed għal dan ix-xogħol imma l-placements naħseb li jgħinuk biex inti tkun taf diġà x’se tkun qiegħed taffaċċja. Nafu li l-placements ġieli jkunu twal ħafna u jistgħu jkunu against payment imma xi kultant inħoss li din il-professjoni mhijiex apprezzata daqshekk. Filwaqt li professjonijiet oħra jistgħu jagħmlu private practice, ħafna drabi s-social workers ma jistgħux jagħmlu dan u l-paga tagħhom tibqa’ kif inhi, bil-pressure fuqhom tkun kbira ħafna. It-tifla tiegħi għadha kemm bdiet taħdem imma għax għandha l-ACCA diġà taqla’ ħafna aktar minni li ilni 19-il sena fil-professjoni tiegħi! Dawn l-affarijiet l-istudenti jibdew jarawhom mill-bidu nett u jkunu jafu li f’ċerti postijiet se jkollhom introjtu ħafna akbar. 

Ħalli mmur għal mistoqsija oħra dwar it-teknoloġija. Meta kontu qegħdin tagħmlu dan l-istudju ħadtu inkonsiderazzjoni l-fatt li għandek numru ta’ persuni ta’ ċerta età li ma drawx jużaw it-teknoloġija li għandna llum? Ħajjitna llum saret immexxija ħafna mit-teknoloġija, ġieli anke biex taċċessa ċerti formoli u servizzi trid tkun taf tuża t-teknoloġija. Allura ma taħsbux li dan huwa fattur ieħor li qed ikompli jiżola lil dawn in-nies? Filwaqt li ż-żgħar li telgħin it-teknoloġija mhi xejn għalihom, fl-istess ħin għandna numru kbir ta’ persuni li ma telgħux fit-teknoloġija u li llum il-ġurnata qegħdin isibuha diffiċli ħafna biex ikunu inklussivi fir-rittmu mgħaġġel ħafna li qabdet is-soċjetà. Ħareġ dan il-fattur mill-istudju li għamiltu?  

IĊ-CHAIRPERSON: L-Onor. Davina Sammut Hili.  

ONOR. DAVINA SAMMUT HILI: Min-naħa tiegħi xtaqt nagħmel żewġ punti. L-Onor. Attard Previ antiċipatni għax kont se nsemmi l-placements. Meta tkun qiegħed tistudja għal social worker ikollok areas fejn inti tixtieq tispeċjalizza u fejn tixtieq tara lilek innifsek taħdem fil-futur? Qiegħda nistaqsi għax mhux kulħadd ikun jixtieq jaħdem mat-tfal jew whatever. Qisu kulħadd ikollu dik l-area li tinteressah. It-tieni punt li xtaqt nagħmel huwa fuq il-perċezzjoni tan-nies hemm barra. Xi ħaġa li tinkwetani ħafna hija li meta żagħżugħa tiddeċiedi li tagħżel dan il-kors, il-ġenituri u n-nies ta’ madwarha jaqtgħulha qalbha u jgħidulha “se tmur social worker meta inti għandek ħajtek mimlija problemi u issa se tkompli tgħabbi lilek innifsek bil-problemi ta’ ħaddieħor?!”. 
Naħseb li dawn huma żewġ fatturi fejn l-ewwel wieħed jista’ jgħin sabiex dak li jkun jispeċjalizza bil-mod li jixtieq hu u jara hu fejn jixtieq imur u t-tieni fattur il-perċezzjoni, mhux biss taż-żgħażagħ biex nattirawhom lejn dan il-kors imma l-perċezzjoni tan-nies tal-madwar sabiex inbidlulhom l-idea li s-social worker, minkejja li forsi se tiltaqa’ ma’ ħafna problemi imma fl-istess ħin din qiegħda ttejjeb il-ħajja tal-individwu li jkollu bżonn l-għajnuna. 

IĊ-CHAIRPERSON: Grazzi. L-Onor. Katya De Giovanni. 

ONOR. KATYA DE GIOVANNI: L-ewwel nett niskuża ruħi talli ġejt tard għax kont qiegħda f’kumitat ieħor. Illum qisu għandi żewġ kpiepel; l-ewwel dak ta’ Membru Parlamentari f’dan il-Kumitat u t-tieni dak ta’ membru tal-Fakultà għat-Tisħiħ fis-Soċjetà, fejn il-Profs. Azzopardi huwa d-dekan tiegħi. Għandi ħafna xi ngħid fuq dan is-suġġett u se nibda bil-work placements. Għandna ċerti korsijiet li għandhom work placements għax huma korsijiet li jwasslu għal warrant, u allura jrid ikollhom work placements biex dak li jkun eventwalment jieħu l-warrant fil-livell tal-ewwel lawrija. Imbagħad għandna korsijiet oħra bħalma huma l-B. Psy(Hons) li ftit li xejn fihom work placements għax dan il-kors huwa wieħed akkademiku u allura trid tkompli tispeċjalizza f’livell ta’ Masters biex iġġib il-warrant. 

Jiena qabel l-Università għamilt għaxar snin l-MCAST u nħoss li hemm nuqqas għax l-Università ma nagħmlux biżżejjed f’ċerti korsijiet biex nintegrawhom mal-post tax-xogħol. Meta l-B. Psy (Hons) fi żmieni bħala studenta kien fuq erba’ snin kien ikollna work placements fit-tul u kienu jkunu study units għalihom. Issa dan mhuwiex l-ideal. Meta tqabbel mal-MCAST kien ikun hemm programm sħiħ ta’ study units amalgamati li jistgħu jsiru fuq work placement u jkollok hemmhekk stess min qed jgħallmek u jassessjak. Imbagħad tiġi lura u tkompli ssaħħaħ dak li tgħallimt fuq ix-xogħol fil-klassi u b’hekk ikollok programm ħolistiku. U inti tkun qiegħed titgħallem ukoll dak li jissejjaħ work based learning. Hemmhekk inħoss li bħala Università - jekk irrid inkun kritika għall-employer tiegħi stess - hemm ħafna x’isir. Hija l-istituzzjoni mhux il-fakultà għax irrid ngħid li bħala fakultà aħna progressivi ħafna. Dan mhux qed ngħidu biex inrewwaħ ir-rix tiegħi imma bħala fakultà niddiskutu u naraw kif se ntejbu, jiġifieri hemm kultura sabiħa ħafna fejn niddiskutu imma l-istituzzjoni hi dik li hi, hija istituzzjoni li għandha ‘l fuq minn 500 sena u biex inċaqilqu u nagħmlu ċerta tibdil xi kultant issibha diffiċli.  

Imbagħad għandna problema oħra. Għandna ċerti korsijiet li huma ġenerali u jiftħulek ħafna pathways. Il-B.Psy (Hons.) huwa wieħed minnhom. Allura jien jaqbilli nidħol għall-B. Psy (Hons.) għax minn hemmhekk nista’ mmur management jew nista’ mmur HR. Jekk nagħżel is-social work se nidħol f’cul-de sac għax ikolli nieqaf hemm. Mela wieħed irid imur lura, ipoġġi bilqiegħda madwar mejda u jara ftit għaxar snin oħra x’għandu bżonn il-pajjiż, kif se jkun il-pajjiż, u x’se nagħmlu biex il-career pathways taż-żgħażagħ tagħna jkunu identifikati ħalli jkomplu jiftħu aktar u mhux jagħlqu, u li nħeġġuhom għal ċertu xogħol bħal mhu s-social work. Jien ma nistax nifhem kif ġuvni jew tfajla ta’ 22 sena tfajthom jaħdmu fiċ-child protection! Ma tagħmilx sens fl-opinjoni tiegħi. Dawn wara l-ewwel lawrija għandhom bżonn sistema ta’ taħriġ suret in-nies li tkomkpli ssegwihom, li tifformahom, li tagħtihom l-appoġġ anke ta’ psikologu fuq ix-xogħol, li hija l-area tiegħi, biex ikunu jistgħu jissaħħu u jkabbru l-ħiliet tagħhom. 

Imbagħad għandna problema oħra. Pereżempju, aħna mgħobbijin ħafna bl-istudenti. Fil-fatt bħalissa għandna 250 first years bejn B. Psy (Hons.) u B.A. meta aħna għandna għaxar persuni full-time bħala Dipartiment tal-Psikoloġija. Jekkt tqabbel ma’ fakultajiet oħra r-riżorsi li għandna huma ftit li xejn. Jien ikolli klassijiet quddiemi ta’ 100 ruħ. Għidli inti kif se nsib iċ-ċans li nifformahom bħala karattru, li I socialise them into the profession, li nikkultivahom u li nsir nafhom personalment! Hija impossibbli. Anke bħala riżorsi jrid jittieħed eżerċizzju anke mal-ministri konċernati biex ikollna r-riżorsi li ħaqqhom l-istudenti tagħna. L-istudenti ħaqqhom aħjar. Dawn huma studenti li għażlu li jkunu ta’ servizz għal ħaddieħor. 

Fl-aħħar nett nissuġġerixxi li norganizzawha din il-konferenza bejn il-Ministeru għall-Politika Soċjali, il-Ministeru għall-Edukazzjoni u l-Università u l-MCAST biex niddiskutu flimkien u naraw x’inhi t-triq ‘il quddiem.

IĊ-CHAIRPERSON: Grazzi. L-Onor. Paula Mifsud Bonnici. 

ONOR. PAULA MIFSUD BONNICI: Profs. Azzopardi, ma nafx jekk ilħaqtx dħalt fih dan il-punt qabel ma ġejt jien u hawnhekk qiegħda nirriferi għall-anzjani u ċjoè jekk tagħmilx differenza bejn irġiel u nisa l-anzjani li għadhom jgħixu fil-komunità u dawk li qegħdin f’xi dar tal-anzjani bħal San Vinċenz. 

IL-PROFESSUR ANDREW AZZOPARDI: Semmejtu ħafna temi li tista’ tiddedika diskussjoni sħiħa għal kull waħda minnhom. Li t-taħriġ għandu bżonn jitjieb dejjem. Waħda mid-diffikultajiet li hemm hija li aħna soċjetà li tinbidel ħafna, u allura kultant biex iżżomm il-pass bejn dak li qed iseħħ hemm barra u dak li qed jiġri fil-bank tal-lecture u tal-Università trid tlaħħaq miegħu. Aħna nagħmlu audits regolari però bħal kollox irridu ntejbu. Irridu ntejbu wkoll mhux biss l-ammont ta’ taħriġ bħala sigħat kif qalet l-Onor. Attard Previ imma naħseb li hemm bżonn li nsaħħu r-relazzjoni ma’ hemm barra. Naħseb dak huwa bżonn kbir u hemmhekk għandna nuqqas aħna. We need to reach out more mal-aġenziji u mal-entitajiet biex nifhmu x’għandhom bżonn u x’tip ta’ taħriġ hemm bżonn. Nagħmluha imma ma nagħmluhiex biżżejjed. Naturalment, aktar ma jkollok work placements - kif qalet l-Onor. De Giovanni - f’dawk li huma profession based courses aktar aħjar. Hemmhekk hemm placements imma nistgħu ntejbuhom u nistgħu nżiduhom. Però r-relazzjoni mal-entitjaiet trid titjieb. 

Xi ħadd staqsa jekk is-social workers joħorġux speċjalizzati jew ġeneriċi. Kieku kellna noħorġuhom speċjalizzati joqtluna l-aġenziji għax in-numri huma żgħar. Li kieku jkollok 100 social worker u fit-tieni sena tgħidilhom li jridu jagħżlu jekk iridux jaħdmu mat-tfal, mal-immigranti, eċċ., kieku kollox sew. Imma għalissa ma nistgħux nagħmlu hekk u allura noħorġuhom bi skills set tajjeb ħafna u li jista’ jiġi aġġustat flimkien mal-entitajiet. U għalhekk qed ngħid li hemmhekk ir-relazzjoni trid titjieb. Għad hemm din l-idea l-Università li fil-31 ta’ Lulju, meta joħroġ ir-riżultat u dawn iggradwaw, mela aħna lesti. U dik fl-opinjoni tiegħi trid tinbidel. Aħna rridu li l-aġenziji u l-entitajiet ikunu involuti magħna minn qabel u nibqgħu involuti biex kemm jista’ jkun niggwidawhom.

Xi ħadd semma tal-putoff tal-ġenituri u m’għandix dubju li jkun hemm minnhom dawn. Imma mhux biss mill-ġenituri imma anke mill-midja. Dawn jisimgħu li fil-Gaming tibda taqla’ mal-€40,000 meta tkun għadek lanqas biss ħriġt mill-bank tal-iskola! Plus li għandhom skills set tajbin ħafna. L-istudenti tagħna – u ma niddejjaqx ngħidha u nħossni kburi ħafna – nagħtuhom skills set tajjeb ħafna u li huwa attraenti ħafna. Jekk social worker imur ġo HR għand Farsons jixorbuh mill-ewwel għax aħna qed nagħtuh il-people relationships skills, eċċ. Imbagħad li tagħmel il-kumpanija hu li taġġusta dak l-iskills set għall-bżonnijiet tagħha. Imma aħna nagħtu skills set tajjeb ħafna. Però naħseb – u hawnhekk naqbel ħafna miegħek – li għandna issue li rridu nsibu nies b’ċerta karattru. 

Biex inti taħdem f’dan is-settur irid ikollok karattru u personalità ta’ ċerta tip. Allura nuqqas kbir li għad hemm min-naħa tagħna u li rridu naħdmu fuqha hija li jrid ikun hemm iktar xogħol mal-NGOs biex inħajru lin-nies. Dawn jien inqishom bħala n-nursery tal-fakultà tagħna. Naf żgur li hemm ħafna nies li jaħdmu ġol-NGOs li kieku kelli nqabbadhom ftit entjużażmu, dak il-volontarjat ikunu jridu jeħduh to the next level u jkomplu jistudjaw. Hemmhekk mhux qed nagħmlu xogħol biżżejjed. Dik hija waħda mill-miri li għandi għal dawn is-sentejn li ġejjin u ċjoè li rrid insaħħaħ il-komunikazzjoni magħhom. Dan isir billi nitkellmu u billi mmur għand l-iscouts meta jkunu qed jagħmlu l-camping u ngħidilhom “Issa inti qiegħed tgħin liż-żgħażagħ hawnhekk, għalfejn ma tagħmilx qabża oħra? Qiegħed tagħmel xogħol brillanti hawnhekk, mela idħol teacher jew fil-qasam soċjali u mhux bilfors fil-Gaming jew inkella tinqafel ġo uffiċċju għax you have what it takes.”. Hemmhekk għad għandna ħafna xogħol x’nagħmlu.

Li qed tgħid ukoll l-Onor. Degiovanni dwar il-professjonijiet, kieku jien, u ħafna mill-kollegi tiegħi jaqblu miegħi, il-professjonijiet tieħu l-warranting at Masters level. Però jekk nagħmlu hekk fis-social work u fil-youth work se jfisser li se jkollok time window ta’ madwar erba’ jew ħames snin li fihom mhux se jkollok professjonisti. Għalhekk qegħdin nitkellmu u niddiskutu. Bħalissa tista’ tieħu l-professjoni jew bil-BA jew bl-MA għax tista’ tidħol bil-BA PGCE fl-Ingliż pereżempju u mbagħad tiddeċiedi li tkompli l-youth work u tieħu l-warranting. Imma jien nixtieq li eventwalment, flimkien ma’ sħabi, we phase out l-ewwel degree li jsir professjoni, u bħall-psikoloġija, counselling, family therapy, eċċ, inti tieħu l-warranting tiegħek bil-maturità. Hemm ħaġa li m’għandniex kontroll fuqha u dan huwa t-tempiżmu. It-temp tal-esperjenza ma nġibulek b’xejn. Nista’ mhux nieħdok Cambridge u tagħmel hemm sena sħiħa għax xorta ma ġġibhiex. L-esperjenza li ġġib meta inti jkollok konflitt u l-mod ta’ kif indirizzajtu tagħmel differenza. 

Li qalet l-Onor. Mifsud Bonnici dwar l-anzjani nista’ ngħid li kellna, però l-ikbar problema ma kenitx bl-anzjani. Fil-verità l-ispike kienet across the board. Mill-2019 sal-2022 kellna żieda fl-areas kollha imma l-akbar spike li ħasditna kienet fl-età ta’ dawk bejn il-11 u d-19-il sena. Il-homes ma qbadniehomx minħabba li s-sample tagħna ried ikun b’sistema fejn trid taqbad ċerti lokalitajiet. U allura jrid ikollok sample amount speċifiku minn ċerti lokalitajiet. Allura l-anzjani fil-homes ma jkunux ġejjin mill-istess lokalità; ma jkunux kollha Melliħin jew kollha Ħamruniżi. Allura ma stajniex nużawhom. 

Jekk m’iniex sejjer żball anke l-NSO għandha l-istess problema meta tiġi biex tagħmel l-istħarriġ tagħha. Naf li kellha żgur l-istess problema imma ma nafx jekk irnexxilhiex issolviha. Imbagħad dawk li qegħdin il-ħabs, tfal jew adoloxxenti li qegħdin fil-homes, nies bi problemi ta’ saħħa mentali li jkunu interdettjati jew ikunu qegħdin l-isptar fit-tul, anzjani fil-homes u immigranti. Dawn kollha ma jinqabdux. Ma ninsewx li għandna 100,000 barrani li qegħdin magħna b’mod temporanju. Dawk ukoll mhux qed jinqbadu fir-riċerka. Ir-riċerka taqbad litteralment in-nies Maltin. Issa dwar l-anzjani għandna problema. Hemm ammonti sinifikattivi, speċjalment fejn tidħol is-social loneliness.  

IĊ-CHAIRPERSON: Profs. Azzopardi, nirringrazzjak ta’ din id-diskussjoni interessanti ħafna. Żgur li ma nistgħux ngħidu li d-diskussjoni hija sħiħa u magħluqa. U għalhekk nagħmlu tajjeb li nistennew ħalli jkollna dan l-istudju komplut, kif spjegajt inti stess, għax naħseb jien li hemm bżonn li dan l-istudju jiġi komplut ħalli jkollna aktar idea ċara dwar l-azzjonijiet li jmiss. Inti għamilt elenku tagħhom u nistgħu niddibattu wkoll jekk hux ħaġa jew oħra. Però naħseb li l-istudju jista’ jkun li jindikalna ftit iktar x’inhu l-iktar urġenti bejn ħaġa u oħra. 

Ovvjament għal-lum se nieqfu hawnhekk fuq dan is-suġġett, però jista’ jkun li għada pitgħada, meta l-istudju jkun komplet, aħna nerġgħu naqbdu din id-diskussjoni. Jidher ċar li mas-solitudni hemm issues oħrajn, primarjament is-saħħa mentali, kif ukoll affarijiet oħra li wieħed irid jieħu ħsieb. Inti semmejt suġġerimenti bħal li wieħed jirdoppja l-istipendju, eċċ., imma naħseb li l-guidance fl-iskejjel sekondarji huwa importanti wkoll. Ħafna drabi jkollok pressure – kif spjegajtu diġà – minn sħabek stess, fejn inti għax ma tkunx taf fejn sejjer, mela allura tmur għal-liġi. Ġieli ltqajna ma’ żgħażagħ li jgħidulek ma nafx kif spiċċajna hemmhekk imma sħabna kollha marru hemmhekk u allura aħna morna magħhom. Issa dawn setgħu kienu l-aktar persuni ideali għal dawn il-korsijiet li semmejna, speċjalment fejn għandu x’jaqsam mas-social work. 

IL-PROFESSUR ANDREW AZZOPARDI: Nispera li d-Dekan tal-Liġi jibqa’ jħobbni! 

IĊ-CHAIRPERSON: Għandna biżżejjed avukati u wisq probabli min diġà huwa avukat qiegħed jieħu gost bil-kummenti tiegħi għax se jkollhom aktar klijenti u se jaqilgħu aktar. Niftakar li meta kont Ministru tal-Intern, waħda mir-responsabilitajiet tiegħi kienet il-Faċilità Korrettiva ta’ Kordin. U meta xtaqt inżid il-ħaddiema fil-qasam soċjali sibt ostaklu kbir ħafna. Mhux biss fuq dak li semmiet l-Onor. Sammut Hili, li ma jkunux speċjalizzati, imma hemm taboo oħra, u ċjoè dik li jaħdmu ma’ persuni maqfulin hemm ġew! (Interruzzjonijiet) Dak iż-żmien kien hemm din id-diffikultà. Issa qed nitkellem fuq numru ta’ snin ilu. 

Fittixt ukoll statistika tal-Aġenzija Appoġġ dwar kemm ċemplu nies fuq il-linja 179 fuq medda ta’ tliet snin u nofs - għax is-sena 2022 għandna statistika fuq l-ewwel sitt xhur tagħha – minħabba s-solitudni. Fl-2019 kien hemm 1,185 telefonata, fl-2020 kien hemm 2,626 telefonata, fl-2021 kien hemm 4,069 telefonata u fl-ewwel sitt xhur ta’ din is-sena kien hemm 1,744 telefonata. Dawn speċifikament ċemplu għax kellhom il-problema tas-solitudni. U allura żgur li din mhijiex problema li wieħed għandu jinjoraha. Anke dawn iċ-ċifri li ħarġu mill-istudju tagħkom, għalkemm 54% qed naraha ftit esaġerata, u għalhekk staqsejt fuq id-definizzjoni għall-fini ta’ dan l-istudju, però b’daqshekk ma jfissirx li mhijiex sfida li rridu niffaċċjaw bħala pajjiż. Irridu nħarsu lejn is-solitudni per se imma anke relatata ma’ issues oħrajn, kif diġà semmejna. Issa għal-lum nistgħu nieqfu hawnhekk u nistennew sakemm l-istudju jiġi finalizzat.  

Min-naħa tagħna nistgħu nkomplu bl-aġenda tagħna u mmorru għall-item li jmiss. Hawnhekk se nħalli f’idejn iċ-Chairperson tal-Kumitat Permanenti dwar l-Affarijiet Soċjali, l-Onor. Rosianne Cutajar.


PREŻENTAZZJONI MILL-PROFESSUR ANDREW AZZOPARDI DWAR L-ISTUDJU LI ĠIE KKUMMISSJONAT MILL-PARLAMENT DWAR L-AWTIŻMU U L-ADHD.

IĊ-CHAIRPERSON (Onor. Rosianne Cutajar): Nilqgħu lill-mistiedna sabiex tagħmel il-preżentazzjoni tagħha fuq dan is-suġġett. Wara mbagħad inkunu nistgħu nagħmlu l-interventi tagħna u forsi anke xi mistoqsijiet. Is-Sinjura Annabel Cuff.

IS-SINJURA ANNABEL CUFF: Sinjura President, nirringrazzjakom talli stidintuna hawnhekk sabiex nagħtukom update fuq dan l-istudju. Madwar sena ilu, il-Kumitat Permanenti dwar l-Affarijiet Soċjali kien talabna nagħmlu studju fuq nies bl-awtiżmu u nies bl-ADHD, biex naraw x’inhuma l-bżonnijiet tagħhom u l-esperjenzi tagħhom. X’hemm bżonn li jitjieb fis-servizzi li jiġu offruti lil dawn in-nies u lill-familji tagħhom?  Dan l-istudju bdejnieh biex nistudjaw u neżaminaw is-servizzi u l-esperjenzi tan-nies li għandhom l-awtiżmu kif ukoll l-ADHD u biex naraw x’inhi r-realtà tagħhom. 

Bħala oġġettivi dan l-istudju kellu wieħed li jistabilixxi d-demographic dispersal ta’ nies bl-awtiżmu u bl-ADHD. Kellu wkoll l-oġġettiv li jesplora s-servizzi pubbliċi, privati jew tal-NGOs, li jkellem lill-familji u lil nies li għandhom dawn il-kundizzjonijiet biex jara eżatt huma kif qed iħossuhom u kif qed jesperjenzaw is-servizzi, u jekk hemmx xi tipi ta’ diskriminazzjoni li jesperjenzaw kontra tagħhom minħabba dawn il-kundizzjonijiet li għandhom. Mill-istudji tagħna mbagħad nipprovdu rakkomandazzjonijiet for policy and action, kif ukoll jekk hemm bżonn fuq further research. Ovvjament skont x’joħroġ mill-istudju. Bħala deliverance dan il-proġett bdejna bil-literature review. 

Fil-literature review aħna nagħmlu studju fuq x’inqtal fuq is-suġġett. Dan joħloq il-bażi tar-riċerka tagħna. Imbagħad minn hemm nibnu l-għodda, nibnu l-kwestjonarji, naraw x’hemm bżonn li nesploraw u nimxu mal-għarfien disponibbli. Nibnu l-metodoloġija u l-istrumenti mil-literature review ukoll. Niġbru d-data u nanalizzawha. Imbagħad nagħmlu rapport bl-interpretazzjoni ta’ dak li nkunu sibna u r-rakkomandazzjonijiet li joħorġu mill-affarijiet li nsibu mid-data. Bħala literature review se nagħtikom biss a brief overview. Xi ħaġa li ħarġet b’mod ċar ħafna sew fil-literature review kif ukoll meta bdejna nibnu l-istudju u l-metodoloġija kienet li l-awtiżmu u l-ADHD huma kondizzjonijiet differenti ħafna. Fil-fatt minn hemm iddeċidejna li naqsmu l-istudju u ċjoè l-awtiżmu għalih u l-ADHD għalih. Imbagħad, ġaladarba nanalizzaw id-data, naraw x’hemm cross over bejn it-tnejn, u x’hemm differenzi, ħalli nkunu nistgħu naraw x’inhuma s-similarities u x’inhuma d-differences. 

Xi ħaġa oħra li nixtieq ngħidilkom hi li hemm nies li għandhom l-awtiżmu u hemm nies li għandhom l-ADHD, imma hemm nies li għandhom iż-żewġ kondizzjonijiet ukoll. Jiġifieri hemm dik it-tielet dimensjoni wkoll that we are going to explore as well. Bħala literature review aħna eżaminajna t-terminoloġija, spjegajna x’nifhmu għall-fini tal-istudju b’dawn il-kondizzjonijiet tal-awtiżmu, ADHD, eċċ. Imbagħad spjegajna fuq x’inhu l-awtiżmu onset and prevelance, comorbidity, diagnosis, what intervention and treatment is generally used and how to fix the family. Imbagħad naraw how autism effects childhood and early adoloscence or adoloscence and adulthood. 

Fl-ADHD more or less imxejna fuq l-istess linji wkoll u ċjoè how it’s diagnosed and treated, how ADHD effects the life course, ADHD in childhood and early adoloscence, ADHD in adoloscence and adulthood. Mid-data li bdiet ħierġa ndunajna li it’s a good idea to add a bit to this. So for both autism and ADHD we are adding how gender effects it. Ġeneralment fid-dijanjożi din tagħmel differenza. Imbagħad ħarisna lejn il-kuntest Malti u rajna x’liġijiet jeżistu u x’inhuma s-servizzi offruti. As such ma tantx kien hemm ħafna fuq il-kuntest Malti. 

Bħala metodoloġija ħdimna ma’ tim ta’ esperti. Kellna żewġ research officers, kien hemm jien overseeing the design and the progress of the project, kien hemm Professor Azzopardi u kien hemm PI oħra involuta. Imbagħad kellna esperti fid-diżabilità, a psychologist and an occupational therapist li kienu qegħdin jiggwidawna sabiex nibnu d-disinn u l-metodoloġija, kif ukoll l-istudy tools. Ħloqna erba’ kwestjonarji apposta għal dan l-istudju. Wieħed mas-service providers, li more or less kienu l-istess mistoqsijiet imma qsamniehom awtiżmu għalih u ADHD għalih, biex naraw x’inhuma l-esperjenzi tas-service providers u x’għandhom xi jgħidu huma. Ġeneralment huma jkollhom a good overview għax jaraw ħafna, so they can give us a bird’s eye view. 

Naturalment a bird’s eye view mill-professjonisti waħdu mhux biżżejjed u għalhekk morna għand in-nies biex naraw x’inhi l-esperjenza tagħhom. Allura morna għand is-service users imma għedna li jekk se nindirizzaw lilhom biss mhux se nilħqu lil kulħadd. Pereżempju, hemm nies li għandhom l-awtiżmu li huma non-verbal. Kif se nilħquhom lil dawn? Jew inkella għandek dawk li huma underage; how are we going to reach them? Allura indirizzajna wkoll il-care givers. Għamilna kwestjonarju apposta għalihom biex b’hekk nilħqu lil kulħadd. Barra minnhekk għamilna wkoll intervisti mas-service users jew mal-care givers u erġajna qsamniehom f’awtiżmu u ADHD. Overall kellna 12; sitta fl-awtiżmu, maqsumin bejn service users u care givers, u sitta fl-ADHD, maqsumin bejn service users u care givers. Però, sewwa fl-awtiżmu u sewwa fl-ADHD kellna xi ħadd li kellu combined. U dak ilħaqnieh ukoll. 

Ovvjament bħal kull studju li nagħmlu aħna kellna ngħadduh through the ethical clearance tal-fakultà tagħna. L-ewwel sottomissjoni tal-proġett saret fil-25 ta’ Frar. Imbagħad normalment ikun hemm djalogu bejn il-kumitat tal-ethical clearance u t-tim ta’ riċerka biex inbiddlu ċerti affarijiet jew intejbuhom. Bħala clearance l-proġett qsamnieh fi tnejn; the easier part li huma l-investigazzjonijiet mal-professjonisti, li dak għaddejnieh għalih u għaddejnieh qabel għax ikun hemm iktar back and forth mal-ethical clearance fejn jidħlu s-service users. Forsi jkun hemm vulnerabilities li rridu noqogħdu attenti għalihom u huma jiġbdulna l-attenzjoni fuqhom. Allura dak għaddejnieh għalih. Ġibna l-ewwel clearance fl-10 ta’ Mejju u l-clearance l-oħra fl-4 ta’ Awwissu. Ġaladarba kellna l-clearance stajna nibdew niġbru d-data. Id-data bdiet tinġabar l-iktar waqt ix-xhur ta’ Awwissu u Settembru 2022. Il-fatt li ġibna l-clearance mingħand l-ethical committee tal-fakultà tagħna fisser li din ir-riċerka kienet konformi mal-ethical standards and codes of practice mhux tal-Università biss imma anke tal-GDPR. 

Bħalissa qegħdin fi stat fejn id-data kwalitattiva eżaminajnieha u bdejna noħorġu t-temi u niddiskutuhom. Bħala data kwantitattiva bdejna noħorġu xi ħaġa u qegħdin fil-fażi li neżaminawha. U nistgħu ngħidu li ħerġin ċerti patterns. Però, we are not completely finished with that. Bħala temi li ħarġu mid-data kwalitattiva ħarġu erbgħa; is-servizzi, kif il-kondizzjoni taffettwa l-persuna, is-soċjal, l-impatt fuq l-edukazzjoni u x-xogħol, u l-effetti fuq il-familja tal-kondizzjoni. 

Fuq is-servizzi kellhom ħafna xi jgħidu n-nies li tkellimna magħhom. Ħareġ li s-servizzi li jeżistu huma tajbin, però m’hemmx biżżejjed bħala riżorsi, bħala professjonisti, bħala servizzi u bħala varjetà ta’ servizzi. Anzi  hemm nuqqas kbir. Hemm aktar servizzi għall-awtiżmu milli għall-ADHD. L-awtiżmu is a more established condition and has existed for longer. So for ADHD there is more need of services. There are more services for the younger ages. Ġaladarba jsiru adulti s-servizzi jisparixxu! Barra minnhekk hemm ukoll diffikultà biex nilħqu d-dijanożi. Jekk ikunu ta’ età żgħira ħafna, li sibna meta tkellimna mal-care givers u mas-service users huwa li huma jkunu jafu. Ikun hemm nies li jgħidulek li kienu  jafu li t-tifla għandha xi ħaġa minn mindu kellha sentejn, tlieta imma meta jeħduha għand il-professjonisti dawn jgħidulhom li għadu kmieni. But why is it too soon? Why aren’t you listening to the parents? Dawn huma ftit mill-affarijiet li ħarġu fid-dijanjożi. 

Diffikultà oħra hija li ċerti kondizzjonijiet daqs 20 u 30 sena ilu they weren’t so well known. U allura ħafna nies fl-età ta’ 30, 40 u 50 sena qed jiġihom suspett li huma seta’ kellhom din il-kondizzjoni. Jew forsi t-tfal tagħhom ġew dijanjostikati b’din il-kondizzjoni u jibdew jistaqsu lilhom infushom jekk huma humiex hekk ukoll. U hemmhekk, għax m’għadhomx tfal, u għax il-kriterji tad-dijanjożi tad-DSM huma mibnijin more or less fuq it-tfal, it’s very hard to get a diagnosis for them. It’s even harder to get a diagnosis for females because the criteria are built for young males. This hasn’t changed. The last update of the DSM was in 2013. There has been a wealth of research but the DSM hasn’t quite caught up.

IĊ-CHAIRPERSON: Hija aktar komuni fis-subien? Dik hi r-raġuni? X’inhi r-raġuni?

IS-SINJURA ANNABEL CUFF: We don’t think so. But because it manifests differently in boys, it was studied more in boys. The way it manifests in girls is not so widely recognised, both by professionals and by DSM. So, if professionals are using the criteria of the DSM, mhux se jolqtu lill-bniet. It is much harder and it is more common for girls to be diagnosed at a later stage. Even as adults, they have more difficulties to be diagnosed. And this was one of our findings. We have had people tell us they knew from their teens that they had ADHD because they did their own research, and so they could diagnose themselves! However the professionals were not with them at that stage, so they had to wait to get an official diagnosis, with all the benefits that early diagnosis could give them, such as the access to medication, etc. That wait was about 10 to 20 years! And that is a shame. In my opinion this a sistematic failure that is failing these people. 

The other issue that we found with services is that you get your diagnosis but you get no information. So, if your child is diagnosed with autism or ADHD many parents feel left adrift. They don’t know what to do, what services are available to them and they don’t know how to access them. This is another finding we had. Also there is a need for training on how autism and ADHD manifests, not only for professionals and not only for diagnostic reasons, but also in the classroom teachers are overwhelmed when they have students with challanging behaviour. Sometimes these students only have challanging behaviour intermittently. 

The highs and the lows are challanging for teachers, and if they don’t understand and they do not know how to manage it, that will be very hard for them. Earlier in our discussion we spoke about burnout and this is one of the causes. You have children who could, with a little bit of help, be in mainstream schools, mainstream education, but they are not. I think that is a shame because they are being removed from a situation where they can interact with other people, to be placed in a situation where they are treated as different. So, from a very young age they are getting the message that they are different. 

There is also the need of training to certain gatekeepers like telephone operators and receptionists. Even just for supermarket check-out. In a supermarket the lighting is very bright and it is very noisy. Sometimes there is piped music. A couple of weeks ago I went to a restaurant with my family and there was this horrible piped piano music and we could not enjoy our meal. This is just a restaurant. Imagine somebody with ADHD or authism being subjected to these conditions! So, I think there is a need for more recognition and more information. 

Something else that was mentioned was the key worker system. The services are so fragmented that you have people who go to a psychologist for ages but they are not connected with an education professional or to a social worker to teach them parenting skills. If you have a key worker who can have a good overview of all the services that are available or needed, and to guide them, it would be very helpful. So the need for one person to bring it all together. At the moment a lot of them feel adrift. There is also the personal impact on the persons themselves; social impacts, socialisation and education if they are younger, or work impact if they are at a working age. They have impacts on relationships, opportunities to socialise, which are practically non-existent, and recognisition of the fact that there is a need for services, for help and for information. 

Then you have the effects of these conditions on the family. For example there is a lot of stigma on parenting. There is a lot of fear for the future from the side of the parents. In fact many parents will tell you; “La niġi nieqsa jien ma nafx x’se jsir minnu dan it-tifel! Min se jieħu ħsiebu? Min se jiggwidah? Min se jkun hemm biex jgħollilu l-moral meta jħossu down?”. There is a lot of this. There is the feeling that they don’t know what is going to happen. You have the impact on family life, the fact that you go to a restaurant and your child is having a hard time and everybody is looking at you. It’s already a very fraught situation and it is being made worse. Maybe that comes a bit from the lack of general understanding and information within society. And maybe a lack of empathy as well. 

What was mentioned over and over were the expenses. Servizzi tal-Gvern jeżistu imma peress li hemm pressjoni fuq ir-riżorsi, jew minħabba li hemm waiting list twila għal dawn is-servizzi, jew inkella tirċievi servizz darba fix-xahar, meta suppost biex vera jkunu effettivi dawn is-servizzi jridu jingħataw aktar spissi. Meta ddum minn appuntament għal ieħor l-effett se jintilef. Huwa worth it li noffruh hekk is-servizz? Ma nafx. Dik hija mistoqsija li xtaqt nagħmel. Ovvjament there is a need for public awareness. Xi ħaġa li ssemmiet hija jekk dawn in-nies li għandhom dawn il-kondizzjonijiet għandhomx jadattaw għalina u għad-dinja tagħna jew inkella għandniex aħna nipprovaw nifhmuhom iktar. Forsi din tkun tista’ toħroġ aktar mill-public awareness campaigns. 

Jekk xi ħadd għandu tifel qed isabbat u jgħajjat għax iridek tagħtih l-ipad f’restorant, toqgħodx tħares lejh u toqgħodx tinkwieta għax il-ġenituri tiegħu jafu x’għandhom jagħmlu. There are these little adjustments. Sibna wkoll li xi kultant it only takes a small adjustment to make a difference, but the fact that they are not happening, it will have a big impact. U dik hija diskrepanza. Bħala qualitative data għamilna erba’ kwestjonarji li qed nipprovaw noħorġu t-trends minnhom; service providers autism, service providers ADHD, service users (autism and ADHD) and caregivers (autism and ADHD). The data is currently being analysed. I cannot really tell you about the findings yet because they are only partial. I would love to be able to tell you more, but at this stage we don’t have enough to be able to give you a proper picture.

Il-passi li jmiss ovvjament issa rridu nispiċċaw l-analiżi ħalli niffinalizzaw ir-rapport biex wara nkunu nistgħu nagħtukom il-findings li jkunu ħarġu minn dan il-proġett u r-rakkomandazzjonijiet tagħna, as well as the interpretation of the findings. Recommendations for policy practice and research will be based on the findings that come out of the study minn dak li jkunu qalu n-nies u l-professjonisti. And will also include recommendations for policy, practice and further research. 

IL-PROFESSUR ANDREW AZZOPARDI: Jiena xtaqt insemmi lill-avukata Elaine Burmingham għax hija wkoll involuta f’dan il-proġett. Il-Parlament se jħallasna biex nagħmlu din ir-riċerka u tana l-bravura tal-avukat biex tgħinna fir-riċerka. Xtaqt insemmi wkoll lill-Onor. David Agius, li mbotta ħafna għal dan il-proġett, kif ukoll lill-iSpeaker Anġlu Farrugia, li mill-ewwel aċċetta din il-proposta. 

Xtaqt insemmi ħaġa waħda li tinħass ħafna f’dan l-istudju u li naħseb se toħroġ aktar ‘il quddiem, u hawnhekk qiegħed nirriferi għall-kapital soċjali tal-familji. Dik tagħmel differenza enormi. We are stating the obvious here imma tagħmel differenza kbira. Familji li jivvalutaw l-edukazzjoni, li jinvestu fit-tfal tagħhom, li jagħtuhom il-ħin u li jafu kif jiġġestixxu u jużaw it-temperament tagħhom se tgħin ħafna aktar. Ilbieraħ kellna laqgħa mal-Fondazzjoni Inspire, li tagħmel ħafna xogħol siewi. U naħseb li xjentifikament għadna ‘l bogħod ħafna milli nifhmu eżatt x’inhu l-awtiżmu. Allura s-sitwazzjoni fiha ħafna touch and go u trial and error. Forsi fl-ADHD qed noqorbu ftit iktar biex nifhmuha, però il-problemi sensorjali, il-problemi ta’ imġiba u ta’ temperament tat-tfal, speċjalment tat-tfal bl-awtiżmu, il-ġenituri qed iġorru piż straordinarju. I don’t know how they cope! In fact, some don’t. Xi wħud ma jirnexxilhomx.

IĊ-CHAIRPERSON: Illum il-ġurnata nitkellmu ħafna fuq l-awtiżmu, għalkemm nemmen li ma nitkellmux biżżejjed, però nemmen li l-awtiżmu minn dejjem kien hemm, imma b’xi mod it-trend tat-tfal bl-awtiżmu dejjem qiegħda tiżdied. L-aħħar darba li staqsejt mid-dehra, għal xi raġuni jew oħra, ir-rata ta’ tfal bl-awtiżmu f’Għawdex hija saħansitra iktar għolja minn dik ta’ Malta. Nemmen li l-isforz irid isir fuq livell internazzjonali u mhux biss lokali. Tant aħna pajjiż żgħir u limitati li anke fejn tidħol ir-riċerka nbatu ftit. Nemmen li l-isforz irid ikun dinji għax in-numri huma kważi kważi allarmanti tat-tfal milqutin bl-awtiżmu. 

Semmejt kemm huma privileġġati ċerti familji minn oħrajn għax jistgħu jgħinu lil uliedhom għax kapaċi jgħinuhom anke d-dar imma mbagħad ikunu privileġġati għax finanzjarjament jaffordjaw jagħtuhom it-taħriġ meħtieġ fl-ewwel ftit snin ta’ ħajjithom. Naf tfal bl-awtiżmu li llum il-ġurnata jgħixu waħedhom. Ovvjament l-ispettru tal-awtiżmu jvarja ħafna. Nixtieq li lil dawn it-tfal nagħtuhom għallinqas dak li huwa bażiku. Ma nafx jekk intomx qed tikkunsidraw fir-riċerka tagħkom il-kwestjoni tal-mainstream. Kemm taħdem il-mainstream f’sitwazzjonijiet fejn għandek tfal bl-awtiżmu u bl-ADHD? L-esperjenza tkun aħjar jekk it-tfal bl-awtiżmu jitgħallmu flimkien? Jien ġieli mort l-iskola Hand in Hand u rajt b’għajnejja l-kambjament li jagħmlu dawn it-tfal f’perjodu ta’ ftit ġimgħat u xhur. Imma there again, dawk it-tfal sa ċertu punt huma privileġġati għax il-ġenituri tagħhom jistgħu jħallsulhom ammont ta’ flus kull xahar biex uliedhom jieħdu l-massimu li jistgħu jieħdu. 

Nixtieq li tidħlu fiha din għaliex aħna qisu morna minn estrem għal ieħor fl-edukazzjoni. Meta kien għadni studenta ma kontx għaddejt mill-eżamijiet tal-Junior Lyceum u dak iż-żmien kienu jiftgħuk fil-kaxxa tal-injoranti għax ma tkunx għaddejt mill-Maths, irrispettivament jekk tkunx ġibt l-oħrajn kollha As! Inti tmur area secondary. U issa morna fl-estrem l-ieħor fejn kważi kważi, mhux se ngħid kulħadd flimkien għax xorta hemm elementi ta’ settings, imma fil-każ tal-awtiżmu kemm qiegħda tkun effettiva l-esperjenza ta’ dawn it-tfal fil-klassi? Se tarawha din? 

IL-PROFESSUR ANDREW AZZOPARDI: Naħseb li lilek kont ngħallmek il-Higher Secondary hux hekk? 

IĊ-CHAIRPERSON: Iva.

IL-PROFESSUR ANDREW AZZOPARDI: Nista’ ngħid li inti bniedma intelliġenti u
brava. 

IĊ-CHAIRPERSON: Ġieli ddiskutejnieha din.

IL-PROFESSUR ANDREW AZZOPARDI: Kont ngħallmek ukoll l-Università u nikkonferma li int vera kont studenta brava. Qed ngħid hekk mhux b’mod patronizzanti imma għax turi li s-sistema tagħna fiha xi ħaġa ħażina! U inti eżempju ċar ta’ dan. Dan huwa dibattitu kbir fejn inti għandek tippożizzjona t-tfal. Li hu żgur hu li għamilna żball li l-pendlu kien filli poġġejna t-tfal kollha fl-ispecial schools, u dawn l-ispecial schools għamilniehom fejn ħalla l-karkura x-xitan, u filli l-mira ewlenija tagħna kienet li npoġġuhom fil-mainstream school. Naħseb li l-ikbar żball li tista’ tagħmel f’dan is-settur – u f’kull settur ieħor – hu li tomoġenizza, li tgħid tfal autistic hemm u tfal autistic hawn. 

Jien naħseb li jrid ikun hemm proċessi fejn l-ewwel nett isir assessjar tajjeb ħafna fejn jinsabu t-tfal u fejn se jibbenefikaw it-tfal. Lil hinn minn dak li nemmen jien għax li kien għalija t-tfal kollha għandhom ikunu flimkien. Jien nixtieq li kollha jkunu flimkien għax titgħallem tilgħab il-futbol, titgħallem taqlagħha ġo saqajk, titgħallem ma jagħżlukx fit-tim, kif kien jiġri lili għax qatt ma kienu jagħżluni għall-futbol, u kienu jagħmluni reserve tal-goalkeepers ta’ tim B, u nieħu għalija u nibki, imma mbagħad kont inħarbathom fil-ġiri. Fil-fatt fil-ġiri kont nieħu l-medalji. Idealment hekk għandhom ikunu għax hemmhekk fejn tiġi mirqum bħala persuna. Però rridu nkunu realistiċi mar-riżorsi tal-familja. 

Jista’ jkun li jkollok tfal li jekk qegħdin għand dawn il-ġenituri jibbenefikaw li jkunu fil-mainstream u jkollok tfal li jekk ikunu għand dawn il-ġenituri jibbenefikaw jekk ikunu fi skola speċjalizzata. Dan għaliex dawn il-ġenituri m’għandhomx biex jagħtuk il-fiżjoterapija li għandek bżonn, biex jagħmlulek il-back massages u biex jagħmlulek ċerti terapiji u trattamenti. Allura inti trid dawk il-basics. Ħaddieħor dawk jista’ jagħtihomlu over and above the basics. Jiġifieri li nimoġġenizzaw huwa ħażin, u li  noħolqu skali fis-sistema edukattiva ta’ dawk l-għalliema jew edukaturi li qegħdin hawnhekk għax qegħdin ġo special schools jew ġo resource centres u l-oħrajn għax qegħdin ġo mainstream qegħdin hemmhekk, dik hija problema. Li jiġri mbagħad hu li nibżgħu li npoġġu t-teachers it-tajbin hemmhekk. Naħseb li hemmhekk għandna issue kumplessa ħafna. 

Inti semmejt l-issue tad-data u veru peress li aħna pajjiż żgħir ħafna d-data tħarbatna. U allura rridu naraw mhux biss x’qed jiġri fl-Ewropa u x’qed jiġri fl-Afrika ta’ Fuq imma hemm issues kbar ta’ minn fejn ġej l-awtiżmu. Jista’ ikun minħabba issues ambjentali, jista’ jkun minħabba ż-żweġijiet, jista’ ikun minħabba l-klima, l-ikel jew il-pestiċidi. Hemm ħafna dibattiti dwar dan. Jekk m’aħniex se naqbdu u naraw id-data tagħna fiċ-ċirku tagħna, biex ngħid hekk minn Sqallija sa Tuneż, u naraw ftit dawn in-numri x’qed jgħidulna, mhux se jkollna stampa ċara u se nibqgħu għaddejjin bit-touch and go.

IĊ-CHAIRPERSON: Grazzi. Rimarki? L-Onor. Katya Degiovanni.

ONOR. KATYA DE GIOVANNI: Min-naħa tiegħi għandi xi ftit punti x’nagħmel għax din hija area li tinteressani ħafna. Hawnhekk se nilbes ftit il-kappell ta’ psikologa. Rigward l-early diagnosis nixtieq ngħid li bħala psikologi ma tantx inħobbu nagħmlu early diagnosis minħabba li t-tfal mhux kollha jiżviluppaw l-istess. Kultant il-fatt li tagħti ċans li wieħed jiżviluppa l-ħiliet tiegħu f’ambjent relattivament ta’ mainstream tagħmel xi ftit tajjeb ukoll. Jiġifieri dak li jkun ma tpoġġihx ġo kaxxa mill-ewwel imma tagħtih ċans. Imma l-kwestjoni hi li sfortunatament biex tieħu servizz irid ikollok dijanosi, jiġifieri rridu nwaħlulek label; għandek ADHD, għandek depression, għandek awtiżmu, eċċ. Irid ikollok dak it-timbru biex tieħu xi ħaġa! Ma nistax narak jien bħala individwu u ngħid li għandek dawk it-traits, allura inti ħaqqek l-għajnuna għax inti individwu b’dawk it-traits imma rrid bilfors nagħtik il-labels. 

Wieħed irid jiddiskuti u naraw kif nistgħu nagħmlu. Personalment naqbel mal-Professur Azzopardi għax ma tantx nieħu pjaċir nara tfal li jiġu labelled għalihom. Jien bdejt il-karriera tiegħi bħala teacher f’dik li kienet tissejjaħ l-Opportunity Centre u nista’ ngħid b’wiċċi minn quddiem li tgħallimt ħafna minn dik l-esperjenza fil-bidu nett tal-karriera tiegħi fid-disgħinijiet. Dan għaliex meta jkollok tfal li sfortunatament ikollhom ċerti issues, ċerti diffikultajiet jew ċerti profili, li ma jkollhomx mix ta’ persuni magħhom, bħalma nsibu fil-ħajja reali fuq kollox, - il-ħajja reali hija magħmula minn kulħadd – hemmhekk se jkollok ċerti diffikultajiet. Kif jgħidu bl-Ingliż; problems bring problems and it becomes even worse. Allura kulħadd qisu jinżel ‘l isfel f’daqqa. 

Apparti minn hekk ma rridux inħarsu biss lejn x’tista’ tieħu l-persuna li ġiet dijanjostikata bl-awtiżmu jew bl-ADHD imma rridu naraw x’tista tieħu l-komunità kollha. Jien ma mmurx bil-mind set li m’għandi xejn x’nitgħallem minn persuna li għandha dijanosi. Anzi, b’wiċċi minn quddiem ngħid li jien nista’ nitgħallem ħafna minn persuna li għandha dik iċ-ċerta dijanjosi. Fir-rigward tal-komunità jien kelli esperjenza opposta għax dejjem kont fl-A stream! Ommi u missieri kienu għalliema u kienu jafu s-sistema sew u allura kienu jafu jiggwidawni biex jien dejjem inkun fl-aħjar klassi. Servitni din ‘il quddiem? Le. Anzi ħadt daqqa ta’ ħarta enormi meta ġejt għad-dinja tax-xogħol għax id-dinja tax-xogħol magħmula minn kulħadd. Allura f’daqqa waħda kelli niżviluppa ċerti ħiliet oħra li ma kellix. U meta niġi għall-ħajja reali, tal-affarijiet hands on, inbati ħafna għax l-iskola ma tagħtnix dak l-iskill. Jiġifieri l-issues tal-mainstream huma importanti ħafna. Jista’ jkollok mix. Meta kont l-Opportunity Centre kelli persuna li kellha l-awtiżmu u kienet ukoll nieqsa mid-dawl. Din kienet tmur darbtejn fil-ġimgħa l-iskola Helen Keller u tliet darbiet fil-ġimgħa magħna l-Opportunity Centre l-Marsa. Jiġifieri jista’ jkollok mix fejn inti tagħmel użu minn żewġ servizzi, skont il-bżonnijiet tiegħek.  

Issemmiet ukoll l-issue ta’ jekk Għawdex hemmx aktar tfal bl-awtiżmu. Jista’ ikun li min qiegħed jagħmel id-djanosi u l-assessments f’Għawdex huwa mħarreġ b’tali mod, kif semmejt tajjeb inti, u allura jidentifika aktar nies bl-awtiżmu milli fil-fatt hemm. Dan jirrikjedi studju ħafna iktar profond fl-opinjoni tiegħi għax mhux neċessarjament ġenetikament jew minħabba xi issues partikolari hemm iktar nies bl-awtiżmu jew bl-ADHD f’Għawdex. Kif għidt tajjeb inti wkoll Sinjura President, hemm l-umbrella terms. L-ispectrums huma wiesa’ ħafna u kultant il-labels jagħmlu aktar ħsara milli ġid. 

IĊ-CHAIRPERSON: Grazzi. Aktar rimarki? L-Onor. Carmelo Abela.

ONOR. CARMELO ABELA: Nixtieq nagħmel kumment wieħed. L-ewwel nett grazzi ħafna tal-preżentazzjoni. Ovvjament, bħas-suġġett ta’ qablu nistgħu nagħmlu diskussjoni twila wkoll fuq is-servizzi, fuq il-kwalità tas-servizzi, fuq jekk aħniex nagħtu biżżejjed, eċċ. It-tħassib tiegħi huwa marbut man-numri u l-Professur Azzopardi naħseb li diġà ittrattaha din. Meta titkellem man-nies li jaħdmu mat-tfal, anke tfal żgħar, bħal f’childcare setting pereżempju, jibdew jgħidulek li qed jinnutaw li donnu hemm prevalenza akbar. Issa meta wieħed iqabbel in-numri mal-passat donnu jidher li qed ikollna aktar tfal bl-ADHD u bl-awtiżmu. Dan biex ma nsemmux kundizzjonijiet oħrajn ukoll. Għalfejn dan? Għax għandna iktar għarfien? Li huwa veru. Għax għandna iktar professjonisti li jidentifikaw dawn il-kondizzjonijiet? Li huwa veru wkoll. Imma għalfejn xorta qed ikollna inċidenza akbar? Is it our lifestyle? Inti semmejt elenku tagħhom waqt l-intervent tiegħek. U għalhekk naħseb li dak li semmejt inti, iċ-ċirku tal-Mediterran, l-Ewropa t’Isfel u l-Afrika ta’ Fuq għax tista’ tkun xi ħaġa reġjonali u mhux biss lokali. 

Naħseb li huwa tajjeb kif jgħidu l-Ingliżi u ċjoè prevention is better than cure. Inti aċċennajt għas-servizzi, li għandna servizzi tajbin, imma li dawn mhumiex biżżejjed għax mhux jingħataw spissi daqskemm għandhom bżonn. Imbagħad kif nafu kollox katina. Jekk inti qed ikollok ħafna iktar domanda trid tara kif se tlaħħaq magħha. Kif konna qed nitkellmu fuq social workers aktar qabel, dawn is-servizzi ma jaqgħux mis-sema imma trid tħajjar lin-nies biex ikomplu fuq dawn is-suġġetti, eċċ. Tajjeb li jkollna iktar servizzi u tajjeb li jkollna iktar nies li jipprovdu dawn is-servizzi, però nistgħu nagħmlu xi ħaġa biex donnu n-numri li qed jiżdiedu, b’xi mod ma jibqgħux jiżdiedu? Pereżempju, it-tibdil fil-klima qiegħed iħalli effett fuq dawn l-affarijiet? Allura naħseb li in the long term - għax in the short and medium term irridu defenitely naħdmu biex inżidu s-servizzi – irridu nsibu l-kawża biex forsi nnaqqsu l-inċidenza ta’ numri kbar.  

IL-PROFESSUR ANDREW AZZOPARDI: Fejn jidħlu n-numri, waħda mid-diffikultajiet li għandna hija li ma kienx ikollna numri qabel. Id-data issa qegħdin niġbruha u għandna ħafna data mifruxa. Ma ninsewx ukoll li ċerta kundizzjonijiet konna nqisuhom bħala tfal imqarbin. Dan qed ngħidu fil-ġenerazzjoni tagħna u forsi anke ta’ qabilna. Il-kwestjoni ta’ identifikazzjoni nbidlet u naħseb li dik għamlet differenza wkoll. Dejjem se jkun kważi impossibbli biex ngħidu dawk kellhom hekk. Se nagħti eżempju konkret. Pereżempju, il-maġġoranza l-kbira taż-żgħażagħ li jidħlu l-ħabs, fost problemi oħra jista’ jkun li għandhom ukoll dijanjosi ta’ ADHD. Il-probabilità hi jekk jidħlu issa u jsirilhom case assessment mill-psikologi tajbin ħafna li hemm, se jsibu li dawn huma l-problemi. Allura aħna evolvejna hemmhekk. Fejn jidħlu servizzi għandi ftit avversjoni u jaqbadni ftit ħruq ta’ stonku meta ngħidu li għandna bżonn iktar flus! Bħalissa qed noħorġu €900 miljun fl-edukazzjoni fis-sena! F’leġiżlazzjoni €4.5 biljun fl-edukazzjoni! Ma nafx kemm għandna tfal fl-iskejjel. Qegħdin nagħtu kważi €2 biljuni fis-sena għas-servizzi soċjali, li f’leġislazzjoni jiġu €10 biljuni! Jiġifieri għandna bżonn iktar servizzi jew għandna bżonn iktar intensità? Għandna bżonn iktar leadership fil-qasam soċjali?

IĊ-CHAIRPERSON: Fil-fatt aħna ninvestu ħafna iżjed minn pajjiżi oħrajn. Il-problema hi li ma narawx ir-riżultati li jaraw pajjiżi oħrajn. Il-flus qegħdin hemm u qegħdin nallokawhom imma trid issir analiżi biex naraw għaliex dak li qegħdin nallokaw mhux qed iħalli l-frott bħalma qed iħalli l-frott f’pajjiżi oħrajn li jinvestu ferm u ferm inqas minna.

IL-PROFESSUR ANDREW AZZOPARDI: Naħseb li din hija diskussjoni importanti u għandha ssir fil-Parlament għax intom qegħdin tagħtuna dawn il-flus. Allura intom tridu tkunu ċerti li jien ... Ħalli ngħid ereżija hawnhekk imma jien nixtieq li l-Ministru tal-Finanzi s-sena d-dieħla jgħid li mill-baġit tas-sena 2024 se nnaqqas in-nefqa fil-qasam soċjali. Kieku jirrambawh! Biċċa biċċa jġibuh! Imma mbagħad ikompli jgħid għax dak li nvestejna fih fl-aħħar sena jew sentejn, solvejna ħames problemi. U allura dawk il-flus issa se nonfquhom f’oqsma oħra. Għalija that will be an achievement. Għalija it’s not an achievement li nżidu n-nefqa. Nispera li qegħdin tifhmuni x’qed ngħid għax ma rridx niġi miftiehem ħażin.  

IĊ-CHAIRPERSON: Grazzi. Iktar rimarki? L-Onor. Davina Sammut Hili.

ONOR. DAVINA SAMMUT HILI: Naqbel perfettament magħkom għaliex veru ċerti ġenituri jistgħu jagħtu servizzi aħjar lit-tfal tagħhom minħabba l-finanzi tagħhom. U forsi anke għaliex ikollhom edukazzjoni aħjar minn ġenituri oħra. Imma naħseb li huwa importanti li l-Gvern jinvesti fit-taħriġ għall-ġenituri. Ovvjament meta tifel jew tifla jiġu diagnosed bl-ADHD jew bl-awtiżmu, il-ġenituri jieħdu xi ftit tax-xokk għax ma jkunux jafu kif se jitrattaw it-tfal tagħhom. Allura naħseb li minbarra li s-servizz irid jingħata għat-tfal jew whoever, irid jingħata wkoll servizz speċifiku għall-ġenituri. 

Jien iggradwajt fil-finanzi imma fl-istess ħin speċjalizzajt fil-management. Allura ma nistax nifhem kif meta t-tfal ikollhom LSE speċifika, ma jiġux assenjati LSE li forsi jkollha bażi b’saħħitha fl-awtiżmu u fl-ADHD meta fl-aħħar mill-aħħar l-LSE hija edukattriċi li qed tiffaċilita t-taħriġ għal dik il-persuna partikolari. Inutli jkun tifel bl-ADHD jew bl-awtiżmu jew xi b’xi kondizzjoni oħra u l-għalliema ma tkunx speċjalizzata fuq dak il-qasam. Naf ħafna mil-LSEs li din iħossuha wkoll. Kull sena jiffaċċjaw tifel li ma jkunux jafu – qisu Pandora’s box – x’se jkollu u kif se jimxu miegħu. Inti trid timxi mat-tifel jew tifla skont dik il-kundizzjoni partikolari. Min-naħa tiegħi naqbel ħafna li jkun hemm mix u li t-tfal ma jiġux iżolati imma fl-istess ħin, meta inti tmur għand tabib għax għandek uġigħ fi griżmejk, se tmur għand GP u mhux għand speċjalista. Nifhem ukoll li l-LSE jrid ikollhom ukoll xi tip ta’ speċjalizzazzjoni ħalli jkunu jistgħu jiggwidaw lil dawn it-tfal on an early basis. 

IS-SINJURA ANNABEL CUFF: Jekk tippermettuli xtaqt ngħaddi kumment fuqha din. L-LSEs, bħall-professjonisti kollha fil-qasam, m’hemmx biżżejjed, u m’hemmx taħriġ biżżejjed. Però, apparti mill-edukazzjoni, l-LSEs ikopru funzjoni imporanti ħafna, mhux li jissoċjalizzaw ma’ dawn it-tfal imma li jgħinuhom on how to be at ease in their environment, whether it’s helping them to communicate or whether it’s showing them other ways to communicate, or if it is just giving them confidence when they feel down and when they feel that they are not good at anything. It would be really amazing if they had training in that. 

Però l-korsijiet tal-LSEs, il-korsijiet tal-għalliema u ta’ kwalunkwe professjoni oħra ma jkollhomx ħafna iffukar fuq dawn is-suġġetti għax ikunu jridu jkopru a wide spread of subjects. Ħaġa oħra li sibna minn studju ieħor li għamilna fuq l-eating disorders hija li ċerti professjonisti jkollhom ħjiel tal-kondizzjoni imma ma jħossuhomx li għandhom biżżejjed għarfien biex jagħtu parir. U allura, minkejja li jkollhom l-għarfien, anke knowledge by experience, ma jkollhomx il-kunfidenza meħtieġa biex jagħtu t-trattament. Anke dawn is-CPD courses, eċċ, jgħinu ħafna fl-opinjoni tiegħi.

IĊ-CHAIRPERSON: Iktar rimarki? L-Onor. Katya De Giovanni.

ONOR. KATYA DE GIOVANNI: Grazzi. Jien għalliema mħarrġa fl-inklużjoni qabel ma sirt psikoloġista, imma nixtieq nippreċiża li l-LSE oriġinarjament kienet intenzjonata għall-klassi u mhux biex tiġi mat-tifel jew mat-tifla li jkunu statemented. Għaldaqstant l-LSE hija esperta fuq kif għandha tuża t-tfal l-oħrajn tal-klassi bħala entità sħiħa u kif għandhom ilkoll jaħdmu flimkien fil-klassi. Pereżempju, huma jridu jagħmlu individualised educational programmes, MAP sessions, u jridu jaħdmu f’team teaching mal-għalliema sabiex il-klassi kollha tkun suċċess. Fit-teaching practice l-LSE li kelli kienet LSE tal-klassi kollha. U hekk għandu jkun. Sfortunatament l-issue kienet ġiet politiċizzata ħafna, u konna mxejna lil hinn minn din il-prassi. Imma naħseb ta’ min wieħed forsi jerġa’ jibda jikkunsidraha. 

ONOR. GRAZIELLA ATTARD PREVI: L-ewwel nett nixtieq nirringrazzjak Profs. Azzopardi talli rrikonoxxejt lill-Onor. David Agius. Fil-fatt jiskuża ruħu li ma setax ikun preżenti imma llum tajna l-aħħar tislima lil missieru. U għaldaqstant ma setax ikun preżenti magħna hawnhekk. Jiena se nitkellem ftit fuq dan l-istudju u se nuża daqsxejn il-kappa li għal 17-il sena ħdimt f’dar residenzjali tat-tfal. Waħda mill-affarijiet komuni li niltaqgħu magħha hija li t-tfal li b’xi mod kienu jkunu in care ... Fuq naħa qegħdin ngħidu li ma toħroġx id-dijanjożi, però fl-istess ħin qed ngħidu li għandhom l-ADHD. U mhux talli hekk imma talli jingħataw ukoll il-medikazzjoni. 

Allura fuq naħa qed ngħidu li hija diffiċli ħafna biex noħorġu dijanjożi minn età żgħira, però r-realtà hi li minn età żgħira ħafna t-tfal xorta qegħdin jingħataw ħafna medikazzjoni għax b’xi mod jew ieħor xorta hemm daqsxejn ta’ pressjoni, ġieli mill-ġenituri u ġieli mill-carers li jkunu qed jieħdu ħsiebhom, li b’xi mod jew ieħor ikunu jridu jikkontrollaw l-imġiba tagħhom. Imbagħad tidħol ukoll il-mistoqsija ta’ jekk din l-imġiba tagħhom, – qed nitkellem fuq l-ADHD – tkunx riżultat tal-ambjent u tal-esperjenzi li jkunu għaddew minnhom jew inkella hijiex xi ħaġa inherent ġo fihom, bħala ġenetika, li mbagħad toħroġ bħala dijanjożi tal-kundizzjoni? Hawnhekk jien ma naqbilx li fuq naħa ngħidu li ma tistax toħroġ id-dijanjożi imma mbagħad il-psikjatra li jara lil dawn it-tfal xorta waħda jista’ jagħtihom il-mediċina!

Bħala awtiżmu naqbel ħafna li hawn bżonn kbir ta’ socialisation. Ikollna ħafna requests mill-ġenituri dwar fejn jistgħu jieħdu t-tfal tagħhom għax b’xi mod jew ieħor jibdew jindunaw li t-tfal tagħhom mhux jintegraw bħal tfal oħra. U allura jistaqsu x’attivitajiet jew postijiet jeżistu fejn fihom jistgħu jieħdu t-tfal. Dawn huma limitati ħafna. Min-naħa tiegħi naħseb li l-Autism Parents’ Association taħdem ħafna f’dan il-qasam u hija ta’ appoġġ kbir. Fir-riċerka dħaltu fl-irwol ta’ din l-għaqda, speċjalment fejn jidħol l-awtiżmu? Qiegħda tiġi promossa ħalli tintuża l-esperjenza tagħhom għall-futur, fejn jistgħu jiġu żviluppati aktar is-servizzi? 

Bħala soċjalizzazzjoni nemmen li hija importanti ħafna li b’xi mod jew ieħor, b’mod partikolari meta jaslu f’dik l-età ta’ bejn is-16 u t-18-il sena, fejn dan huwa żmien importanti ħafna, u allura iktar u iktar jibda jinħass dan in-nuqqas. Nifhem li fuq naħa għandek is-social model fejn inti tipprova tintegrahom u mhux tħallihom segregati imma mill-banda l-oħra nifhem ukoll li xi kultant dawn iħossuhom aktar komdi f’ambjent fejn ikunu aċċettati aktar u fejn ikunu ma’ nies oħrajn bħalhom. Nifhem id-diffikultà sabiex jiġi identifikat l-aħjar servizz li jista’ jiġi pprovdut lilhom, però żgur li hemm bżonn li din tiġi indirizzata wkoll. Qegħdin tgħidu li d-dijanjożi ddum ma ssir, però xorta fl-istess ħin jingħataw medikazzjoni. Dħaltu fiha din?

IS-SINJURA ANNABEL CUFF: Rigward medikazzjoni fil-passat saru żbalji. Fil-fatt it’s a very controversial subject, both with autism and ADHD. Illum biex tifel jingħata l-medikazzjoni trid il-kunsens taż-żewġ ġenituri. So, a mother cannot take a child to a psychiatrist to get medication. You need both parents to consent. They will explain the pros and cons and then the parents will have to take a decision. 

ONOR. CARMELO ABELA: If a child or any person goes to the doctor, it is the doctor who has the specialisation to decide what medication needs to be taken! If my doctor tells me that I have to go to the hospital for an operation, who am I to tell him otherwise?!

IS-SINJURA ANNABEL CUFF: Anke l-fatt li trid il-kunsens taż-żewġ ġenituri ...

ONOR. CARMELO ABELA: Qegħdin nitkellmu fuq tfal, so people under age. But, apart from consent, the doctor is the person who is the expert on the matter and it is him that has to decide whether the child needs to be given medication or not. This is not a question of taking sweets!

ONOR. GRAZIELLA ATTARD PREVI: Qegħdin ngħidu in the absence of a diagnosis. 

IS-SINJURA ANABEL CUFF: Irid ikun hemm dijanjożi.

IL-PROFESSUR ANDREW AZZOPARDI: Din hija issue kontroversjali ħafna. Qed nitkellmu l-iktar fuq ir-Ritalin hux hekk? Għad m’hemmx konvinzjoni li l-medication hija r-risposta għall-kundizzjoni. Ma ninsewx li qed nipproċessaw il-ħaġa, il-kontra ta’ kif konna nagħmlu fil-mental health. Fil-mental health inti tmur għand psikjatra u jrid jagħtik xi pillola. Id-darba ta’ wara jagħtik oħra u d-darba ta’ wara jerġa’ jagħtik oħra. Jekk ma jagħtikx se jgħid li m’intix għand psikjatra tajjeb. Dik issa ġiet reversed u qed nużaw ħafna iktar il-psikoterapija. Il-psikjatri tagħna huma ħafna iktar attrezzati għat talk therapy, eċċ. 

Fil-każ tal-ADHD, b’mod partikolari, għad hemm din l-issue kontroversjali kbira. Plus li għad għandna diffikultajiet ta’ amministrazzjoni ġol-iskejjel. Dik hija diffikultà oħra għax għandha t-timeframe tagħha partikolari u trid tiġi n-nurse. Imma n-nurse se tgħidlek li tista’ tiġi bejn it-8.00 u l-11.00 jew bejn id-9.00 u l-11.00. Allura dik tista’ tikkawża diffikultajiet. Jien naf diversi persuni, fosthom anke akkademika kollega li naħdem ħafna magħha, li l-medication għenitha b’mod straordinarju. Din għandha l-ADHD. Ma nħobbx nużaha din il-kelma imma kważi l-imġiba tagħha ġiet normalizzata. She doesn’t blurt kif kienet tagħmel qabel. Allura l-issue tal-medication hija kontroversjali ħafna. 

Naħseb li l-komunità medika għad m’għandhiex il-konfort ta’ ċerta awtorità u allura jkunu jridu jinvolvu lill-ġenituri. Hemm ġenituri li għadhom jirreżistu anke għax jibżgħu mid-dipendenza tal-mediċina minn età daqshekk żgħira, jew għax jgħidulek li mbagħad il-mediċina ssir ineffettiva jew għax jgħidulek li t-tifel tiegħi mhux miġnun. Kif qalet ukoll l-Onor. Sammut Hili, il-ħidma mal-familjari hija xi ħaġa kruċjali. Kif jgħidu knowledge is bliss u meta m’għandekx dak se jkollok problema. 

IS-SINJURA ANNABEL CUFF: Xtaqt inżid ukoll li mal-mediċina hemm ħafna stigma. Bħalma qal il-Profs. Azzopardi, issib ġenituri jgħidulek li t-tifel tiegħi mhuwiex miġnun. Hemm dik il-perċezzjoni li jekk qed tagħtih mediċina meta għadu żgħir, allura hemm xi ħaġa ħażina. Mentri din tkun qed tgħinu biha. Jekk għandu bżonn l-insulina int se tagħtihielu. Imma m’hemmx dak l-understanding u allura hemm ċerta reżistenza. Hemm reżistenza għax fil-passat kienu jagħtu l-mediċina biex it-tfal jikkwitaw. Kienu jingħataw dożijiet kbar, over and above what was needed. It-tfal kienu jikkwitaw imma kienu jkunu without a character! Kienu jitilfu l-karattru kollu tagħhom. Now there is more distinction around it, però għad hemm ħafna stigma. Hemm każijiet ukoll fejn nies jiġu trattati għad-depression, they get medicated for depression, and the medication doesn’t work. They change their medications and even the doses but they remain the same. And then they get diagnosed with ADHD and get medicated for ADHD, and all of a sudden the world is all roses. 

I think that we need to approach it from a point of view that there is a need for more information, we need to decrease the stigma and we need more empathy for these cases. Maybe there will be parents who still will not medicate their children because at the end of the day the parents are the guardians of the children until these become of age. Then, when the children become of an age where they can decide for their own, they will decide what they want. But I think if we put the knowledge out there and we give the understanding that in some cases this is like insulin ... You need it to be able to live in a more comfortable way. I think that knowledge needs to be put out there. But yes, there is still a lot of stigma and there is a lot of fear. And it is scary to medicate a three year old or a six year old. Obviously it’s a hard decision for parents to make. 

IĊ-CHAIRPERSON: Min-naħa tagħna ninsabu ħerqana biex naraw l-eżitu ta’ dan l-istudju. Kif stajtu taraw mill-mistoqsijiet tagħna dan huwa suġġett li jqajjem diskussjoni wiesa’ ħafna. Għalhekk nerġgħu nagħmlu kuntatt magħkom fix-xhur li ġejjin ħalli tagħtuna l-findings tagħkom. Nirringrazzjakom ħafna tax-xogħol kollu tagħkom. Grazzi.  

Fis-7.05 p.m. il‑Kumitat aġġorna għal data li kellha tiġi kkomunikata aktar tard.

